
1. ზოგადი მიმოხილვა 

ამერიკის შეერთებული შტატების საერთაშორისო განვითარების სააგენტოს პროექტი 

,,მმართველობა განვთარებისთვის“ (G4G) უკვე მეორე წელია მჭიდროდ თანამშრომლობს 

საქართველოს სოფლის მეურნეობის სამინისტროსა და შპს ,,საქართველოს მელიორაციასთან“, 

მელიორაციის სექტორში დაგეგმილი რეფორმების განხორციელებისა და მისი ხელშეწყობის 

ფარგლებში. სწორედ ამ მიზნებისათვის, პროექტს ეთხოვა, ჩართულიყო ,,ჰიდრომელიორაციის 

შესახებ“ კანონპროექტის შემუშავების პროცესში, მონაწილეობა მიეღო შესაბამისი სამუშაო 

ჯგუფის შეხვედრებში და წარმოედგინა მისი შენიშვნები და რეკომენდაციები. 

შპს „საქართველოს მელიორაციის“ მიერ, პროექტისათვის განსახილველად მოწოდებული იქნა, 

ჯერ კანონპროექტის პირველადი ვერსია, ხოლო სამუშაო შეხვედრებზე G4G-ს მიერ წარდგენილი 

შენიშვნებისა და შიდა განხილვების საფუძველზე, შპს ,,საქართველოს მელიორაციის“ მიერ 

შემუშავდა კანონპროექტის განახლებული ვერსია, რომელიც ასევე წარმოდგენილ იქნა ჩვენთვის 

შემდგომი განხილვისათვის (კანონპროექტის ორივე ვერსია, დანართების სახით თან ერთვის 

წინამდებარე ანგარიშს დანართი 1, დანართი 2). 

ჩვენს მიერ მომზადებული შენიშვნების, კომენტარებისა და რეკომენდაციების განხილვა 

განხორციელდა კომპანიის ტექნიკური და იურიდიული სამსახურების წარმომადგენლებთან 

ერთად. მიუხედავად იმისა,რომ შენიშვნების უმრავლესობა გათვალისწინებულ იქნა კომპანიის 

მიერ, ამ ეტაპზე ისევ რჩება რიგი საკითხებისა, რომლებიც ბუნდოვანია და საჭიროებს დახვეწას. 

აღნიშნულიდან და აგრეთვე იმ ფაქტიდან გამომდინარე, რომ მაღალ დონეზე ჯერ არ არის 

მიღებული საბოლოო გადაწყვეტილება სექტორის რეგულირების, ახალი სატარიფო სისტემის 

შემოღებისა და სექტორის სუბსიდირების შესახებ, აღნიშნული კანონპროექტი ჯერ ისევ 

წარმოადგენს პირველად დოკუმენტს და მას საბოლოო სახე არ მისცემია. 

პროექტის ორივე ვერსია ამჟამად არსებული დარგის ინსტიტუციონალური მოწყობის 

განსხვავებულ მოდელს ითვალისწინებს. ერთის მხრივ, უზრუნველყოფილი იქნება დარგის 

მარეგულირებელი ინსტიტუტის არსებობა და დარგის მხოლოდ სატარიფო რეგულირება, რაც 

საკმაოდ რთულია გაიმიჯნოს დარგის ტექნიკური რეგულირებისაგან. მეორეს მხრივ კი, იგეგმება 

წყალმომხმარებელთა გაერთიანებების შექმნის ხელშეწყობა, სატარიფო და ტექნიკური 

რეგულირების გარეშე. 

აღნიშნული მოიაზრებს იმ იურიდიული პირების სატარიფო რეგულირებას, რომელთაც საერთო 

სარგებლობის დანიშნულების ჰიდროსამელიორაციო ინფრასტრუქტურა გადაცემული აქვთ 

განკერძოებულ სარგებლობაში, ხოლო რაც შეეხება იმ პირებს რომელთაც გადაცემული აქვთ 

შიდასასოფლო სამეურნეო ქსელი, კანონპროექტის ამ ვერსიებით სატარიფო რეგულირება არ 

შეეხებათ. ამ პირებში მოიაზრება საჯარო სამართლის იურიდიული პირები (სსიპ) - 

წყალმომხმარებელთა ასოციაციები, კოოპერატივები სახელმწიფოს მიერ დაფუძნებული 

წყალმომხმარებელთა შეზღუდული პასუხისმგებლობის საზოგადოებები და სხვა სუბიექტები. 

ყოველივე ზემოაღნიშნულიდან გამომდინარე, ეს ანგარიში ასახავს იმ შენიშვნებს, კომენტარებსა 

და რეკომენდაციებს რომელიც ჩვენს მიერ გამოთქმულ იქნა სამუშაო შეხვედრების დროს 

კანონპროექტის როგორც პირველ, ასევე მეორე ვერსიაზე მუშაობისას. 

2. წინაპირობები 

1997 წ. ძალაში შევიდა საქართველოს კანონი ,,მიწების მელიორაციის შესახებ“ და ამავე წლიდან 

დაიწყო მელიორაციის სექტორის რეფორმა, რომელიც სხვა ღონისძიებებთან ერთად 

ინსტიტუციონალური მოწყობის ტრანსფორმაციასაც მოიცავდა. მოხდა წყალმომხმარებელთა 

გაერთიანებების და საერთო გამოყენების ინფრასტრუქტურის საექსპლუატაციო ორგანიზაციების 

სხვადასხვა იურიდიულ სამართლებრივი ფორმით ჩამოყალიბება, მათ შორის სამართლებრივი 

ურთიერთობების დარეგულირება და ფასიანი წყალსარგებლობის პრინციპების დამკვიდრება. 

წყალმომხმარებელთა შემთხვევაში, 1997 წლიდან დაიწყო წყალმომხმარებელთა გაერთიანება 

კოოპერატივებში. შემდგომი ეტაპი - 2010 წლამდე მოიცავს წყალმომხმარებელთა არსებული 

გაერთიანებების ასოციაციებად ჩამოყალიბებისა და ფუნქციონირების ეტაპს. ამ ეტაპზე 

კოოპერატივებში არსებულ წევრთა ბაზაზე სოფლის მეურნეობის სამინისტროს ბრძანებით 

შეიქმნა საჯარო სამართლის იურიდიული პირის სტატუსის მქონე წყალმომხმარებელთა 

ასოციაციები. 

2010 წლიდან დაიწყო პირველადი წყალმოსარგებლ(ებ)ის მიერ საირიგაციო და დრენაჟის 

მომსახურების გაწევა წყალმომხმარებელსა და პირველად წყალმოსარგებლეს შორის დადებული 

პირდაპირი ხელშეკრულებების საფუძველზე. 

აღნიშნული ფორმით მომსახურების გაწევას და მომხმარებელთა წყალმოთხოვნის 

დაკმაყოფილებას წინ უსწრებდა წყალმომხმარებელთა ასოციაციების ლიკვიდაცია, რისი 

განმაპირობებელიც შესაძლებელია ყოფილიყო მათი გადახდისუუნარობა, მართვაში არსებული 

პრობლემები, წყლის განაწილებასთან დაკავშირებული პრობლემები და სხვა მრავალი ფაქტორი. 

წყალმომხმარებელთა ასოციაციების ლიკვიდაციის პროცესს წინ უსწრებდა 2010 წელს 

საქართველოს კანონის „მიწების მელიორაციის შესახებ“ ძალადაკარგულად ცნობა, რა დროსაც, 

საქართველოს ენერგეტიკისა და წყალმომარაგების მარეგულირებელ ეროვნულ კომისიას (სემეკს) 

დაევალა, უზრუნველყო პირველადი წყალმოსარგებლეების მიერ გაწეული სამელიორაციო 

მომსახურებისათვის დღეს მოქმედი დროებითი ტარიფების დადგენა სატარიფო 

მეთოდოლოგიის შემუშავებამდე. 

ამავე პროცესის თანდმევია სერვისის მიმწოდებელი კომპანიების მიერ წყალმომხმარებლებთან 

პირდაპირ სახელშეკრულებო ურთიერთობებზე გადასვლაც. 

პირველ ეტაპზე, საერთო გამოყენების ინფრასტრუქტურის საექსპლუატაციო ორგანიზაცია 

არსებობდა, როგორც სოფლის მეურნეობის სამინისტროს დაქვემდებარებული ერთეული 

(დეპარტამენტი) - მელიორაციისა და წყალთა მეურნეობის დეპარტამენტი, რომელმაც 2006 

წლამდე იფუნქციონირა. 

2007 წლიდან 2011 წლამდე საერთო გამოყენების ინფრასტრუქტურის საექსპლუატაციო 

ორგანიზაციები წარმოდგენილია ოთხი რეგიონალური სახელმწიფო შეზღუდული 

პასუხისმგებლობის საზოგადოების (შპს) სახით. 2011 წელს კი განხორციელდა აღნიშნული 

რეგიონალური შპს-ების შერწყმა და ამჟამად წყალმომხმარებლთა მომსახურებას ახორციელებს 

შპს “საქართველოს მელიორაცია“. 

გამომდინარე იქიდან, რომ ამ ეტაპზე ჰიდროსამელიორაციო სფეროში მომსახურების/საქონლის 

მიმწოდებლად გვევლინება შპს, რომელსაც უკვე 6 წელია პირდაპირი სახელშეკრულებო 

ურთიერთობა აკავშირებს წყალმომხმარებელთან შუალედური რგოლის გარეშე 

(ასოციაცია,კოოპერატივი), აგრეთვე დარგის რეფორმის წინა ეტაპზე არსებული 

ინსტიტუციონალური მოწყობასთან დაკავშირებული გამოცდილების გათვალისწინებით, 

აუცილებელია რეგულირების გავლენის შეფასების კვლევის ჩატარება და კვლევის შედეგებით 

საბოლოო გადაწყვეტილების მიმღებთა ინფორმირება დარგის ინსტიტუციონალური მოწყობის 

კანონპროექტში არსებული მოდელის მიზანშეწონილობაზე. 

რეგულირების გავლენის შეფასების კვლევის შედეგები შესაძლებელია, გამოყენებულ იქნას 

კანონპროექტის განმარტებითი ბარათის შედგენის დროს, რაც ითვალისწინებს: 

 ზოგადი ინფორმაცია კანონპროექტის შესახებ; 

 კანონპროექტის ფინანსური დასაბუთება; 

 კანონპროექტის მიმართება საერთაშორისო სამართლებრივ სტანდარტებთან; 

 კანონპროექტის მომზადების პროცესში მიღებული კონსულტაციები. 

აღსანიშნავია, რომ კანონის გაუქმების შემდგომ,  მელიორაციის სფეროში არ განხორციელებულა 

მნიშვნელოვანი ცვლილებები, რომლებიც უზრუნველყოფდა სამართლებრივი ურთიერთობების 

რეგულირებას, თუ არ ჩავთვლით იმ რამოდენიმე ცვლილებას, რომელიც განხორციელდა 

,,ნიადაგის დაცვის შესახებ“ საქართველოს კანონში და რომლითაც: 

 განიმარტა მიწების მელიორაცია და პირველადი წყალმოსარგებლე; 

 პირველადი წყალმოსარგებლეს დაევალა ერთობლივი გამოყენების სამელიორაციო 

ინფრასტრუქტურის ექსპლუატაცია პრიორიტეტულად სამელიორაციო დანიშნულებით; 

 განისაზღვრა სამელიორაციო ინფრასტრუქტურის ქონების გადასახადისგან 

განთავისუფლების ვადა; 

 განისაზღვრა მიწების მელიორაციის სფეროში პოლიტიკის შემმუშავებელი და 

განმსაზღვრელი - სოფლის მეურნეობის სამინისტრო; 

 განისაზღვრა სოფლის მეურნეობის სამინისტროს მიერ, სისტემებით ტექნიკური 

ექსპლუატაციის წესების შემუშავების ვალდებულება. 

„საქართველოს სოფლის მეურნეობის დარგის განვითარების სტრატეგის 2015-2020“ თანახმად, 

მელიორაციის დარგის რეფორმირებისთვის, მისი სიცოცხლისუნარიანობისა და მდგრადობის 

მისაღწევად, უმთავრესი პრიორიტეტია შპს ,,საქართველოს მელიორაციის“ კომერციალიზაცია და 

მომგებიან ორგანიზაციად გარდაქმნა, რაც მიღწეულ უნდა იქნას ისეთი ღონისძიებების 

შესრულების გათვალისწინებით როგორიცაა: 

 წყლის რესურსების ოპტიმალური და სამართლიანი განაწილება, სატარიფო სისტემის 

სრულყოფა და ოპტიმიზაცია; 

 წყალმომხმარებელთა ჯგუფების ჩართვა შიდასამეურნეო სისტემების სარეაბილიტაციო 

და მოვლა-შენახვის პროცესში; 

 ფერმერთა ორგანიზებას და ინსტიტუციური გაერთიანების ხელშეწყობა. 

ზემოაღნიშნულის გათვალისწინებით კვლავ დღის წესრიგში დადგა ისეთი კანონმდებლობის 

შემუშავების საკითხი, რომელიც შეძლებს დაარეგულიროს სამართლებრივი და სხვა 

ურთიერთობები დარგში და ხელი შეუწყოს მის განვითარებას. 

2016 წლიდან, ახალი კანონის შემუშავების პროცესში რამოდენიმე მხარეა ჩართული. შპს 

,,საქართველოს მელიორაციის“ მიერ შემუშავებული კანონპროექტის განხილვები ხორციელდება 

სემეკის მიერ შექმნილი სამუშაო ჯგუფის ფარგლებში, რომელშიც წევრის სტატუსით 

მონაწილეობს  პროექტი ,,მმართველობა განვითარებისათვის“. 

კანონპროექტის ვერსიაზე და ირიგაციის სექტორის სტრატეგიის დოკუმენტზე მიმდინარეობს 

მუშაობა მსოფლიო ბანკის ,,ირიგაციისა და მიწის ბაზრის განვითარების პროექტის“ ფარგლებშიც, 

რომელიც ასევე წარმოდგენილი იქნება განსახილველად სამუშაო ჯგუფისათვის. 

კანონპროექტის საბოლოო ვერსიის ჩამოყალიბება და მისი წარგენა პარლამენტში იგეგმება 2017 

წლის გაზაფხულის სესიაზე, ხოლო მანამდე გაგრძელდება კომპლექსური მუშაობა შესაბამის 

მხარეებთან ერთად. 

3. მეთოდოლოგია 

„მმართველობა განვითარებისათვის“ საკონსულტაციო მხარდაჭერა განხორციელდა შპს 

,,საქართველოს მელიორაციის“ ტექნიკური და იურიდიული სამსახურების წარმომადგენლებთან 

მჭიდრო თანამშრომლობის გზით. 

 აქტივობა აღწერა 

1 
კანონმდებლობის 

მიმოხილვა 

ამ ანგარიშის შემუშავებისას, ისევე როგორც კანონპროექტების პირველი 

და მეორე ვერსიების განხილვისას, გამოყენებულ იქნა განმარტებები 

,,ნიდაგის დაცვის შესახებ“ საქართველოს კანონიდან, სამოქალაქო 

კოდექსიდან და სხვა კანონქვემდებარე ნორმატიული აქტებიდან. 

კანონპროექტების დეტალიზაციისა და სათანადო სტრუქტურის 

უზრუნველყოფის მიზნით, გარკვეულწილად გამოყენებულ იქნა 

საქართველოს კანონი ,,ელექტროენერგეტიკისა და ბუნებრივი გაზის 

შესახებ“. 

2 
სამუშაო 

შეხვედრები/განხილვები 

სამუშაო შეხვედრები და განხილვები გაიმართა საქართველოს 

მელიორაციის ტექნიკური სამსახურისა და იურიდიული სამსახურის 

წარმომადგენლებთან ერთად,  პოზიციების შეჯერების და საუკეთესო 

საერთაშორისო გამოცდილების გაზიარების მიზნით. 

4. მიგნებები 

კანონპროექტის ორივე ვერსია წარმოადგენს სამუშაო დოკუმენტს, რომელსაც არ ახლავს 

განმარტებითი ბარათი და არ აქვს საბოლოოო სახე მიცემული. შესაბამისად, განხილვას 

დაექვემდებარა ის ცალკეული მუხლები და ამ მუხლებთან დაკავშირებული კონცეფტუალური, 

იურიდიული და ტექნიკური საკითხები, რომელთა შორისაც შესაძლებელი იყო კავშირის 

დამყარება და/ან რომელთა განმარტებაც განსხვავებულია დღეს მოქმედი კანონმდებლობით, ან 

უკვე შემუშავებული კანონქვემდებარე აქტების პროექტებით (ირიგაციისა და დრენაჟის ტარიფის 

მეთოდოლოგია). 

კანონპროექტის ორივე ვერსიაში კანონის მიზანი, რეგულირებისა და მოქმედების სფერო მოიცავს 

ნაკლებ დეტალიზაციასა და კონკრეტიკას ,,ელექტროენერგეტიკისა და ბუნებრივი გაზის შესახებ“ 

საქართველოს კანონის იმ მუხლებთან შედარებით რომელიც გამიზნულია იდენტური 

საკითხების განსაზღვრისათვის1. 

აღნიშნული შეეხება აგრეთვე დარგში სახელმწიფო კონტროლის განხორციელებას, სახელმწიფო 

პოლიტიკის შემუშავებას,2 დარგის მარეგულირებელსა და რეგულირებას. მაგალითისათვის 

,,ელექტროენერგეტიკისა და ბუნებრივი გაზის შესახებ“ საქართველოს კანონით მკაფიოდ არის 

განსაზღვრული ვინ არის მარეგულირებელი, რა არის მარეგულირებლის ფუნქცია და 

რეგულირების სფერო3. 

ჰიდრომელიორაციის სფეროში, მარეგულირებლის მოვალეობა შემოიფარგლება მხოლოდ 

სავალდებულო საჰექტრო გადასახდელის და საფასურის დადგენით მხოლოდ საერთო 

სარგებლობის ჰიდროსამელიორაციო ინფრასტრუქტურით გაწეული მომსახურებისა და/ან 

მიწოდებულ საქონლზე. ყველა დანარჩენი ტიპის ჰიდროსამელიორაციო ინფრასტრუქტურით 

გაწეულ მომსახურებაზე და/ან მიწოდებული საქონელზე არ ხდება ტარიფების დადგენა ამ 

კანონპროექტების სხვადასხვა მუხლებისს განმარტებებიდან გამომდინარე. 

ამ კანონის პროექტებით არ კონკრეტდება რა არის სავალდებულო საჰექტრო გადასახდელი 

(საფასური) და რატომ არის ეს გადასახდელი ერთჯერადი. არსებული რედაქციითა და 

განმარტებებით ტარიფის დადგენა შესაძლებელია მხოლოდ ირიგაციასა და დრენაჟთან 

დაკავშრებით, მაშინ როდესაც გასათვალისწინებელია, რომ ჰიდროსამელიორაციო 

ინფრასტრუქტურა გამოიყენება თევზსაშენი მეურნეობების, საძოვრების, წარმოებებისა და 

ელექტროენერგიის გენერაციის წყალმომარაგებისა და წყლის ექსპორტისთვის. 

კანონპროექტის ორივე ვერსიის მიხედვით იცვლება დარგის ამჟამინდელი ინსტიტუციონალური 

მოწყობა. კვლავაც შესაძლებელი ხდება წყალმომხმარებელთა ასოციაციებისა და კოოპერატივების 

არსებობა, რომლებიც მოგებაზე არაა ორიენტირებული და წევრობა ნებაყოფილობითობის 

პრინციპზეა დაფუძნებული. ამავე პროექტით ნებაყოფილობითობის პრინციპზე დაფუძნებულ 

და მოგებაზე არაორიენტირებულ სუბიექტებთან ერთად წყალმომხმარებელთა კატეგორიაში 

ჩნდება ახალი სუბიექტი წყალმომხმარებელთა შპს - სახელმწიფოს მიერ დაფუძნებული კერძო 

სამართლის იურიდიული პირი, რომლის ძირითადი მიზანი, ორგანიზაციის იურიდიულ 

                                                      

1
 საქართველოს კანონი ელექტროენერგეტიკისა და ბუნებრივი გაზის შესახებ მუხლი 1. კანონის  მოქმედების სფერო, მიზნები და 

ამოცანები 
2
 საქართველოს კანონი ელექტროენერგეტიკისა და ბუნებრივი გაზის შესახებ თავი II. სახელმწიფო პოლიტიკა 

ელექტროენერგეტიკისა და ბუნებრივი გაზის სექტორში 
3
 საქართველოს კანონი ელექტროენერგეტიკისა და ბუნებრივი გაზის შესახებ მუხლი 4. საქართველოს ენერგეტიკისა და 

წყალმომარაგების მარეგულირებელი ეროვნული კომისიის სტატუსი და ფუნქციები 

სამართლებრივი ფორმიდან გამომდინარე, არის მოგების მიღება და ნებაყოფილობითობის 

პრინციპი ამ ტიპის ორგანიზაციაში რეალიზებული ვერ იქნება. 

წყალმომხმარებელთა შპს-ს შესაძლებელია გადაეცეს შიდასასოფლო-სამეურნეო ქსელი 

განკერძოებულ სარგებლობაში და განახორციელოს მისი ექსპლუატაცია. იმ შემთხვევაში, თუ 

ასეთ შპს გადაეცემა სისტემის და/ან რამოდენიმე სისტემის შიდასასოფლო-სამეურნეო ქსელი 

წყალმოსარგებლეთა მომსახურებისთვის, საქმიანობა რომელსაც კომპანია გასწევს დაემსგავსება 

წყალმომარაგების, გაზმომარაგების და/ან ელექტროენერგიის განაწილების ლიცენზიანტების 

საქმიანობას, იმ განსხვავებით, რომ მისი ტარიფები და საქმიანობა დარეგულირებული არ იქნება 

მარეგულირებელი ორგანოს მიერ. 

უნდა აღნიშნოს, რომ ზოგადად წყალმომხმარებელთა შპს-ს კატეგორიაში შესაძლებელია 

მოხვდეს ჰიდროელქტროსადგური, რომელიმე ქარხანა ან ტბორი რომელიც შპს-ს ფორმით 

ახორციელებს თავის საქმიანობას და ჰიდროსამელიორაციო სისტემის წყალმომხმარებელია. ამ 

კატეგორიაშივე შესაძლებელია ხვდებოდეს წყალმომხმარებელთა მიერ დაფუძნებული შპს, 

რომელიც სახელშეკრულებო ურთიერთობაში გამოვა როგორც წყალმომხმარებლების 

წარმომადგენლობითი სუბიექტი. 

ყოველივე აღნიშნული განსხვავდება წყალმომხმარებელთა შპს-ს კანონპროექტში 

გათვალისწინებული განმარტებისგან იმდენად, რამდენადაც ამ კანონპროექტით სახელმწიფოს 

მიერ დაფუძნებული შპს, შესაძლებელია იყოს წყალმომხმარებელი იმ სუბიექტებისთვის, 

რომლებიც მას წყალს მიაწვდის საერთო სარგებლობის სამელიორაციო ინფრასტრუქტურით, 

ხოლო სახელმწიფო შპს პარალელურად გასწევს საბოლოო წყალმომხმარებლისთვის წყლის 

განაწილების და/ან წყლის მიწოდების საქმიანობას. 

კანონპროექტში მოყვანილი ტერმინთა განმარტებები (მაგ: პირველადი წყალმოსარგებლე) უკვე 

არსებობს მაგალითად ,,ნიადაგის დაცვის შესახებ“ საქართველოს კანონში და ,,მფლობელი“ - 

სამოქალაქო კოდექსში. პირველ შემთხვევაში განმარტება დაკორექტირებულია და 

წყალმომხმარებელთა ასოციაციები ამ განმარტების ქვეშ არ ხვდებიან, ხოლო მეორე შემთხვევაში 

ტერმინი დაკავშირებულია ასოციაციის წევრობასთან და თანხვედრაში არ მოდის მფლობელობის 

ცნებასთან. 

აგრეთვე კანონპროექტის მეორე ვერსიაში გამოყენებულია ტერმინები „ჰიდრომელიორაცია“, 

,,წყალუზრუნველყოფილი“, რომელთა განმარტებას და ინტერპრეტაციას პირდაპირი კავშირი 

აქვს მარეგულირებლის მიერ ტარიფების დადგენასთან. პირველ შემთხვევაში, კანონპროექტის 

მეორე ვერსიაში ,,ჰიდრომელიორაციის’’ განმარტების უცვლელად დატოვების შემთხვევაში, 

მარეგულირებლის მიერ საერთო სარგებლობის ჰიდროსამელიორაციო ინფრასტრუქტურით 

გაწეული მომსახურების და/ან მიწოდებული წყალზე ტარიფების დადგენა ვერ განხორციელდება 

ჰესებისთვის, ტბორებისთვის წარმოებისა და ექსპორტზე გატანისთვის მიწოდებულ წყალზე 

იმდენად, რამდენადაც ეს მომსახურება არ ხვდება ამ განმარტების ქვეშ. ხოლო მეორე 

შემთხვევაში, ,,წყალუზრუნველყოფილი“ საერთოდ არ არის განმარტებული, რაც 

განსხვავებულია „მმართველობა განვითარებისათვის“ მიერ შემუშავებული ტარიფის 

მეთოდოლოგიაში არსებულ კონცეფციისგან. იგი ადგენს სისტემების მოქმედების არეალს იმის 

მიხედვით, თუ რამდენად არის შესაძლებელი წყლის მიწოდება ან ჭარბი წყლის მოცილება 

დადგენილი სარწყავი თუ დრენაჟის ნორმების შესაბამისად. ტარიფის მეთოდოლოგიის 

პროექტით განსაზღვრულია აგრეთვე დანაკარგის ნორმების, სარწყავი ნორმების, დრენაჟის 

ნორმებისა და მათი დამტკიცების წესის დადგენაზე უფლებამოსილი ადმინისტრაციული 

ორგანოს არსებობა. 

აქვე უნდა აღინიშნოს, რომ განმარტებების ნაწილი რომელიც დასაკორექტირებელი აღმოჩნდა 

პირველ ვერსიაში უკვე დაკორექტირებულია, გადატანილია სხვა მუხლში ან საერთოდ არის 

ამოღებული კანონპროექტის მეორე ვერსიიდან. 

5. რეკომენდაციები 
I. გამომდინარე იქიდან, რომ არც ერთი წარმოდგენილი კანონპროექტი ნათლად არ ასახავს 

კანონის ამოცანებსა და მიზნებს, მიზანეწონილად მიგვაჩნია, შესაბამისი მუხლების 

ფორმულირება შემდეგი ფორმით: 

კანონის მოქმედების სფერო 

,,ეს კანონი აწესრიგებს ინდივიდუალური მეწარმეების, ფიზიკური და იურიდიული პირების 

საქმიანობას და ურთიერთობებს ჰიდრომელიორაციის სფეროში 

კანონის მიზანია: 

ა) სოფლის მეურნეობის განვითარება, მელიორირებული მიწებიდან მაღალი და 

სტაბილური მოსავლის მიღება; 

ბ) ხელი შეუწყოს ჰიდროსამელიორაციო მომსახურების მიმღები ყველა კატეგორიის 

მომხმარებლის სტაბილური და საიმედო მომსახურებისა და წყლით 

მომარაგებისათვის საჭირო სამართლებრივი საფუძველის შექმნას; 

გ) ხელი შეუწყოს ადგილობრივი და უცხოური ინვესტიციების მოზიდვას 

ჰიდრომელიორაციის სფეროში; 

დ) ხელი შეუწყოს მიწის რესურსების ეფექტურ გამოყენებას; 

ე) უზრუნველყოს ჰიდროსამელიორაციო ინფრასტრუქტურის და ამ 

ინფრასტრუქტურის საშუალებით ტრანსპორტირებული და განაწილებული წყლის 

რესურსების ეფექტური და სამელიორაციო დანიშნულებით უპირატესი 

გამოყენება; 

ვ) ხელი შეუწყოს სამელიორაციო ასოციაციების, მათი გაერთიანებების, 

წყალმომხმარებელთა კოოპერატივების და სხვა ტიპის წყალმომხმარებელთა 

გაერთიანებების შექმნას და მათ ეფექტურ ფუნქციონირებას“. 

კანონის ამოცანაა: 

ა) დააკისროს საქართველოს სოფლის მეურნეობის სამინისტროს 

ჰიდრომელიორაციის დარგის სახელმწიფო კონტროლის განხორციელება 

სახელმწიფო პოლიტიკის ძირითადი მიმართულებების შემუშავება, მათი 

განხორციელების უზრუნველყოფა, ნორმატიულ-სამართლებრივი ბაზის შექმნა და 

მიღება; 

ბ) საჯაროობისა და თანასწორობის საფუძველზე განსაზღვროს ჰიდრო 

სამელიორაციო მომსახურების, ასევე წყალმომხმარებელთა საქმიანობისა და 

ურთიერთობების რეგულირების ძირითადი პრინციპები და ამ მიზნით შექმნას 

დარგის გრძელვადიანი ფინანსური მდგრადობისა და განვითარების საფუძველი; 

გ) დააკისროს საქართველოს ენერგეტიკისა და წყალმომარაგების მარეგულირებელ 

ეროვნულ კომისიას ჰიდრომელიორაციის სფეროში ჰიდროსამელიორაციო 

მომსახურების მიმწოდებელი სუბიექტების და სფეროს რეგულირება და 

მომსახურების მიმწოდებელი სუბიექტების მიერ ჰიდროსამელიორაციო 

ინფრასტრუქტურით გაწეული მომსახურების სატარიფო რეგულირება“. 

II. პირველ ვერსიაში არსებულ განმარტებაში მნიშვნელოვანი იყო, რომ სამელიორაციო 

სისტემები უზრუნვეყოფს მცენარისათვის ნიადაგში წყლის, ჰაერაციის და სითბური 

ოპტიმალური რეჟიმის შექმნას. მსგავსი განმარტების შესაბამისად შესაძლებელია 

წყალუზრუნველყოფილი ფართობის, წყალმოთხოვნის და  დრენაჟისა და ირიგაციის 

ნორმების არსებობა ამ კანონში, რისი აუცილებლობის ალბათობაც არსებობს. 

III. თუ არ მოხდება დრენაჟის სისტემების განმარტების დეტალიზაცია ტერმინი ,,ჭარბი 

წყლის მოცილება“ საჭიროებს დაკონკრეტებას. 

IV. სასურველია, განიმარტოს წყალმომხმარებელთა გაერთიანებები და დაკონკრეტდეს, თუ 

რა იურიდიულ-სამართლებრივი ფორმით შეიძლება მათი არსებობა. 

V. პირველადი წყამოსარგებლის განმარტება შესაბამისობაში არ არის ,,ნიადაგის დაცვის 

შესახებ“ კანონში მოყვანილ განმარტებასთან. 

იცვლება დარგის ინსტიტუციონალური მოწყობა, რაც ასახული უნდა იყოს ცალკე 

მუხლში და საჭიროებს რეგულირების ეფექტის განსაზღვრას (RIA). 

VI. დასაკონკრეტებელია ასოციაციის წევრის მიერ მიწის მფლობელობა საქართველოს 

სამოქალაქო კოდექსით განსაზღვრულ პრინციპებთან შესაბამისობაში. 

დასაკონკრეტებელია რა არის ,,სისტემის ზონა“, რაც სავარაუდოდ სისტემით 

წყალუზრუნველყოფილი ფართობის ექვივალენტი უნდა იყოს. 

VII. ,,სამელიორაციო მომსახურების“ განმარტება სასურველია შიცვალოს  

,,ჰიდროსამელიორაციო მომსახურებად “, რადგან სამელიორაციო საქმიანობა ბევრად 

ფართო ცნებაა და მეტ საქმიანობებს მოიცავს მიწასთან დაკავშირებით ვიდრე 

ჰიდრომელიორაცია. ასევე დეტალურად უნდა იყოს განმარტებული, რა სახის 

მომსახურებისგან შედგება ჰიდროსამელიორაციო მომსახურება. 

აღნიშნული პირველ რიგში ემსახურება იმ მიზანს, რომ განისაზღვროს მიწოდებული 

საქმიანობა საქონელია თუ მომსახურება, რისი ასახვაც ასევე უნდა მოხდეს საგადასახადო 

კოდექსში,რომელიც მოიცავს მომსახურების ჩამონათავალს და საქონლის განმარტებას. 

VIII. „წყალუზრუნველყოფილის“ განმარტება აუცილებელია არსებობდეს კანონში , იმდენად 

რამდენადაც კანონქვემდებარე ნორმატიული აქტი მაგ. ტარიფების მეთოდოლოგია ვერ 

იქნება წინაღმდეგობაში კანონით განსაზღვრულ ტერმინთან. ამ განმარტების არსებობისა 

და დაკონკრეტების გარეშე, თუ ტარიფად არჩეული იქნება საჰექტრო გადასახადი, 

წყალმომხმარებელს რომელსაც შეუძლია ნორმების შესაბამისად მიიღოს საირიგაციო 

მომსახურება და წყალმომხმარებელს, რომელიც წყალმოთხოვნის შესაბამისად ვერ 

მიიღებს მომსახურებას, წყალს ტარიფის პირველი კომპონენტის გადახდის ვალდებულება 

თანაბრად დაუდგება, რაც შეიძლება სამართლიანი არ იყოს. 

IX. ,,დაშრობილი მიწა“ ტარიფების მეთოდოლოგიის პროექტში განმარტებულია როგორც 

მიწა, რომელზეც ხდება მიწისქვეშა წყლის დონის რეგულირება და ზედაპირზე არსებული 

წყლის გარკვეულ დროში მოცილება. სასურველი იქნებოდა აქაც დაკონკრეტებულიყო რა 

იგულისხმება ჭარბი წყლის მოცილების აქტივობაში. 

X. კანონის მე-2 ვერსიიდან განმარტებებიდან ამოღებულია მარეგულირებელი ორგანოს 

განმარტება. განმარტება უნდა არსებობდეს რეგულირების საგნისა და მარეგულირებლის 

დასახელების მითითებით ისე, როგორც ეს არის ,,ელექტროენერგიისა და ბუნებრივი 

გაზის შესახებ“ კანონში გაწერილი. 

XI. ,,პირველადი წყალმომხმარებელის“ ნაცვლად, სავარაუდოდ უნდა იყოს ,,პირველადი 

წყალმოსარგებლე“. 

XII. განმარტებას საჭროებს აგრეთვე, თუ რა არის გათვალისწინებული ერთჯერად საჰექტრო 

გადასახდელში და მიწოდებულ მომსახურებაში. 

XIII. უნდა არსებობდეს წყალუზრუნველყოფილი ფართობების კადასტრი, ფართობების 

ჩარიცხვისა და ამორიცხვის წესი. ადგილობრივი თვითმმართველობის ორგანოების 

მონაწილეობა ამ პროცესში აუცილებლად უნდა იქნას უზრუნველყოფილი, რადგანაც ეს 

გარკვეულწილად შეეხება მიწისთვის კატეგორიის მინიჭებას. 

აგრეთვე შეიძლება პრობლემები შეიქმნას მიწის სასოფლო-სამეურნეო კატეგორიიდან 

არასასოფლო-სამეურნეო კატეგორიაში გადაყვანისას. ამდენად წყალუზრუნველყოფილად 

ჩათვლის წესის და აღრიცხვის წესის არსებობა განსაკუთრებულ მნიშვნელობას იძენს. 

XIV. კანონპროექტის მიხედვით, პირველად წყალმოსარგებლესთან ხდება ანგარიშსწორება 

მარეგულირებლის მიერ დადგენილი საფასურით. სამელიორაციო მომსახურების 

საფასური არის მიწების საჰექტარო მომსახურების ერთჯერადი (ყოველწლიური) 

სავალდებულო გადასახდელი (საფასური) - ლარი/ჰექტარზე, ხოლო ცალკეა გამოყოფილი 

წყლის ერთეულის ღირებულება (ტარიფი) - ლარი/კუბ-ზე. 

შესაბამისად, თუ გათვალისწინებული არ იქნება, რომ მარეგულირებელი მხოლოდ 

საფასურს ადგენს, მუხლის ფორმულირება უნდა შეიცვალოს. ამავე მუხლით 

ანგარიშსწორება ხდება პირველად წყალმოსარგებლესთან, რომელიც შეიძლება 

ნებისმიერი კერძო სამართლის სუბიექტი იყოს და რომელსაც გადაცემული აქვს 

სამელიორაციო ინფრასტრუქტურა. ხოლო მარეგულირებელი კი ამავე კანონპროექტით, 

ტარიფს ადგენს მხოლოდ საერთო სარგებლობის ინფრასტრუქტურით გაწეულ 

მომსახურებაზე. სასურველია, რომ კანონი მკაფიოდ განსაზღვრავდეს თუ ვისი საფასურის 

და ტარიფის დადგენა უნდა განახორციელოს მარეგულირებელმა და დარგის როგორი 

ინსტიტუციონალური მოწყობა არის მიზანშეწონილი. 

დანართი 1 
კანონპროექტის  განხილული პირველი ვერსია 

პროექტი 

საქართველოს კანონი 

ჰიდრომელიორაციის შესახებ 

კარი I. ზოგადი ნაწილი 

თავი I. ზოგადი დებულებანი 

მუხლი 1. კანონის ძირითადი მიზანი 

1. ამ კანონის მიზანია, ხელი შეუწყოს სოფლის მეურნეობის განვითარებას მისთვის 

სტაბილური და შესაფერისი პირობების შექმნით, აგრეთვე მელიორირებული მიწებიდან 

მაღალი და სტაბილური მოსავლის მიღებას, უნაყოფო და გამოუყენებელი მიწების 

სასოფლო-სამეურნეო დანიშნულებით გამოყენების წახალისებას. ასევე, ხელი შეუწყოს 

სამელიორაციო ასოციაციების, გაერთიანებების და სხვა სუბიექტების შექმნას და მათ  

ეფექტურ ფუნქციონირებას. 

მუხლი 2. კანონის რეგულირების საგანი 

1. ეს კანონი არეგულირებს სამართლებრივ ურთიერთობებს ჰიდრომელიორაციის სფეროში. 

მუხლი 3. კანონის რეგულირებისა და მოქმედების სფერო 

1. ეს კანონი ეფუძნება საქართველოს კონსტიტუციას, საერთაშორისო ხელშეკრულებებსა და 

შეთანხმებებს, ამ კანონსა და სხვა კანონქვემდებარე ნორმატიულ აქტებს. (კანონპროექტი 

მოსაყვანია შესაბამისობაში, ევროკავშირთან ასოცირების ხელშეკრულებით ნაკისრ 

ვალდებულებებთან); 

2. ამ კანონის რეგულირების სფერო მოიცავს ჰიდროსამელიორაციო ღონისძიებებთან 

დაკავშირებულ საქმიანობას და სამართლებრივ ურთიერთობებს სახელმწიფო ორგანოებს, 

პირველად წყალმოსარგებლეებსა და ამ კანონის მიზნებისათვის, კანონმდებლობის 

საფუძველზე შექმნილ სამელიორაციო ასოციაციებს, გაერთიანებებს, სამელიორაციო 

კოოპერატივებს ან/და სხვა ფიზიკურ და იურიდიულ პირებს შორის. 

მუხლი 4. ტერმინთა განმარტება  

1. მიწების მელიორაცია – ჰიდრომელიორაციული, კულტურ-ტექნიკური, რეკულტივაციის, 

ქიმიური, აგროტექნიკური, სატყეო-სამელიორაციო, ნიადაგდაცვითი და სხვა სახის 

კომპლექსური ღონისძიებები, რომელთა განხორციელება უზრუნველყოფს სასოფლო-

სამეურნეო მიწების მაღალეფექტიან გამოყენებას, ნიადაგის ფიზიკურ-მექანიკური, ქიმიური, 

წყალ-ჰაეროვანი თვისებების გაუმჯობესებას, ნაყოფიერების ამაღლებას და მცენარეთა 

ზრდა-განვითარებისათვის ოპტიმალური პირობების შექმნას; 

2. ჰიდრომელიორაცია - მორწყვა, დაშრობა, ორმხრივი რეგულირება და საძოვრების 

გაწყლოვნება, სამელიორაციო სისტემების, მათზე მოწყობილი ან დამოუკიდებელი 

ჰიდროტექნიკური ნაგებობების მეშვეობით წყლის რეგულირება, წყალდიდობის და 

წყალმოვარდნის საწინააღმდეგო კომპლექსური ღონისძიებები; 

3. Ⴑამელიორაციო სისტემა (სარწყავი, დამშრობი, ორმხრივი რეგულირების და საძოვრების 

გაწყლოვანების სისტემები) – ურთიერთდაკავშირებული ჰიდროტექნიკური ნაგებობების 

კომპლექსი (სამელიორაციო ინფრასტრუქტურა), რომელიც უზრუნველყოფს კვების 

წყაროდან წყლის აღებას, ტრანსპორტირებას (გატარებას), სარწყავ ფართობში და საძოვრებზე 

წყლის განაწილებას და ჭარბი წყლის მოცილებას, მცენარისათვის ნიადაგში წყლის, 

ჰაერაციის და სითბური ოპტიმალური რეჟიმის შექმნას; 

4. ჰიდროტექნიკურ ნაგებობათა კომპლექსი (სამელიორაციო ინფრასტრუქტურა) - წყალსაცავი, 

სარწყავი, დამშრობი, ორმხრივი რეგულირების და საძოვრების გაწყლოვანების სისტემების 

სათავე ნაგებობა, მაგისტრალური არხი, მილსადენი, სხვადასხვა რიგის გამანაწილებელი 

(მარეგულირებელი) და შემკრებ-საკოლექტორო სადრენაჟო ქსელი, მათზე მოწყობილი 

ჰიდრომეტრული საგუშაგოები, სატუმბი სადგურები, ჭაბურღილები, წყალმოვარდნის და 

წყალდიდობის საწინააღმდეგო ჰიდროტექნიკური ნაგებობები; 

5. შიდასასოფლო-სამეურნეო სარგებლობის (დანიშნულების) სამელიორაციო ქსელი - მარტივი 

ტიპის ჰიდროტექნიკური ნაგებობა და ლოკალური სისტემა (სამელიორაციო 

ინფრასტრუქტურა) – სამელიორაციო სისტემის წყალგამანაწილებელი ან წყალმიმღები 

ნაგებობის შემდეგ მოწყობილი სამელიორაციო ქსელი; 

6. სარწყავი სისტემა - ჰიდროტექნიკურ ნაგებობათა კომპლექსი, რომელიც უზრუნველყოფს 

კვების წყაროდან წყლის აღებას, ტრანსპორტირებას (გატარებას) და სარწყავ ფართობებში 

განაწილებას; 

7. სამელიორაციო სისტემა - ჰიდროტექნიკურ ნაგებობათა კომპლექსი, რომელიც წყლის 

მოთხოვნილების მიხედვით უზრუნველყოფს წყლის აღებას, ტრანსპორტირებას და სარწყავ 

ფართობებში განაწილებას; 

8. დამშრობი სისტემა (დრენაჟი) – ჰიდროტექნიკურ ნაგებობათა კომპლექსი, რომელიც 

უზრუნველყოფს ფართობებიდან ჭარბი წყლის შეკრებას და მოცილებას; 

9. ორმხრივი რეგულირების სისტემა – სარწყავი და დამშრობი სისტემების ერთობლიობა; 

10. საძოვრების გაწყლოვანების სისტემა – ჰიდროტექნიკურ ნაგებობათა კომპლექსი, რომელიც 

უზრუნველყოფს საძოვრების, პირუტყვის სარწყულებლების, მეცხოველეობის ფერმების და 

სხვა სასოფლო-სამეურნეო დანიშნულების ობიექტების სასმელ-სამეურნეო წყლით 

მომარაგებას; 

11. საერთო სარგებლობის (დანიშნულების) სარწყავი და ორმხრივი რეგულირების 

ინფრასტრუქტურა - სამელიორაციო ასოციაციების, გაერთიანებების, სამელიორაციო 

კოოპერატივების ან/და სხვა ფიზიკური პირების სამომსახურეო ტერიტორიის წყალმიმღებ 

ნაგებობამდე არსებული (მოწყობილი) სამელიორაციო ინფრასტრუქტურა; 

12. საერთო სარგებლობის (დანიშნულების) დამშრობი სისტემის ინფრასტრუქტურა - 

წყალშემკრები კოლექტორების და მაგისტრალური წყალგამყვანი არხების 

ინფრასტრუქტურა; 

13. შიდასამეურნეო (შიდა სასოფლო) სარგებლობის (დანიშნულების) სამელიორაციო 

ინფრასტრუქტურა - სამელიორაციო ასოციაციების, გაერთიანებების, სამელიორაციო 

კოოპერატივების ან/და სხვა ფიზიკური პირების სამომსახურეო ტერიტორიაზე სარწყავი 

სისტემის წყალმიმღები ნაგებობის შემდგომ არსებული (მოწყობილი) სარწყავი სისტემის 

ინფრასტრუქტურა, ლოკალური სარწყავი სისტემა და დამშრობი სისტემის შემკრებ 

კოლექტორამდე არსებული დამშრობი ქსელი; 

14. შიდასამეურნეო (შიდა სასოფლო) სარგებლობის (დანიშნულების) სამელიორაციო 

ინფრასტრუქტურა - სამელიორაციო ასოციაციების, გაერთიანებების, სამელიორაციო 

კოოპერატივების ან/და სხვა ფიზიკური პირების სამომსახურეო ტერიტორიაზე სარწყავი 

სისტემის წყალმიმღები ნაგებობის შემდგომ არსებული (მოწყობილი) სარწყავი სისტემის 

ინფრასტრუქტურა, ლოკალური სარწყავი სისტემა და დამშრობი სისტემის შემკრებ 

კოლექტორამდე არსებული დამშრობი ქსელი; 

15. პირველადი წყალმოსარგებლე – წყლით სარგებლობის ნებართვის მფლობელი, რომელსაც 

წყლის ობიექტი გადაცემული აქვს სპეციალურ სარგებლობაში და რომელიც უზრუნველყოფს 

მის ექსპლუატაციას და სამელიორაციო სისტემების რეკონსტრუქცია-რეაბილიტაციას; 

16. სამელიორაციო ასოციაცია – „საჯარო სამართლის იურიდიული პირის შესახებ“ 

საქართველოს კანონისა და ამ კანონის შესაბამისად საქართველოს სოფლის მეურნეობის 

სამინისტროს აქტით შექმნილი, პირთა ნებაყოფლობით წევრობაზე დაფუძნებული საჯარო 

სამართლის იურიდიული პირი. (საჯარო სამართლის კოოპერატივი) სამელიორაციო 

ასოციაციებია: 

16.1. წყალმომხმარებელთა ასოციაცია, რომელიც იქმნება სარწყავი ან/და ორმხრივი 

რეგულირების სისტემების ზონაში არსებული მიწის მფლობელთა მიერ; 

16.2. დრენაჟის მომხმარებელთა ასოციაცია, რომელიც იქმნება დამშრობი (დრენაჟის) 

სისტემების ზონაში არსებული მიწის მფლობელთა მიერ. 

17. საძოვრების გაწყლოვანების სისტემის მომხმარებელთა ასოციაცია – იქმნება საძოვრების 

გაწყლოვანების სისტემებით მოსარგებლე დაინტერესებული პირების მიერ; 

18. სამელიორაციო მომსახურების საფასური – სავალდებულო გადასახდელი, დამატებული 

ღირებულების გადასახადის ჩათვლით, რომელიც გადაიხდება მიმწოდებლის მიერ გაწეული 

მომსახურებისათვის; 

19. წყალუზრუნველყოფილი მიწა - სარწყავი სისტემის ზონაში მოქცეული ტერიტორია, 

რომელზეც მოწყობილი სარწყავი სისტემა იძლევა ამ მიწების მორწყვის შესაძლებლობას; 

20. დაშრობილი მიწა - დამშრობი სისტემის ზონაში მოქცეული ტერიტორია, რომელზეც 

მოწყობილი დამშრობი სისტემა იძლევა ფართობებიდან ჭარბი წყლის მოცილების 

შესაძლებლობას; 

21. მარეგულირებელი ორგანო - რომელსაც კანონმდებლობის საფუძველზე მინიჭებული აქვს 

უფლება დაადგინოს წყალუზრუნველყოფილი სარწყავი და დაშრობილი მიწების საჰექტარო 

მომსახურების ერთჯერადი (ყოველწლიური) სავალდებულო გადასახდელი (საფასური) და 

მიწოდებული წყლის ტარიფები დამატებითი ღირებულების გადასახადის ჩათვლით. 

კარი II. ძირითადი ნაწილი 

თავი II. ჰიდრომელიორაციის ღონისძიებების დაფინანსება 

მუხლი 5. ჰიდრომელიორაციის ღონისძიებების დაფინანსება 

1. ჰიდრომელიორაციის სფეროს დაფინანსება შესაძლებელია განხორციელდეს სახელმწიფო 

ბიუჯეტიდან, ადგილობრივი თვთმმართველობის ორგანოების მიერ, ფიზიკური და კერძო 

სამართლის იურიდიული პირების მიერ და სხვა ნებისმიერი სახით, რაც კანონით არაა 

აკრძალული. 

მუხლი 6. სამელიორაციო მომსახურების საფასური 

1. საერთო სარგებლობის (დანიშნულების) სარწყავი და ორმხრივი რეგულირების 

სამელიორაციო სისტემებით წყალუზრუნველყოფილი სარწყავი მიწების საჰექტარო 

მომსახურების ერთჯერადი (ყოველწლიური) სავალდებულო გადასახდელი (საფასური) - 

ლარი/ჰექტარზე; 

2. საერთო სარგებლობის (დანიშნულების) დამშრობი სისტემებით დაშრობილი მიწების  

საჰექტარო მომსახურების ერთჯერადი (ყოველწლიური) სავალდებულო გადასახდელი 

(საფასური) - ლარი/ჰექტარზე; 

3. პირველადი წყალმომხმარებლის მიერ საერთო სარგებლობის (დანიშნულების) სარწყავი და 

ორმხრივი რეგულირების სარწყავი სისტემებით წყალმომხმარებლებისათვის მიწოდებული 

წყლის ერთეულის ღირებულება (ტარიფი) - ლარი/კბმ-ზე; 

4. პირველადი წყალმომხმარებლის მიერ საძოვრების გაწყლოვანების სისტემებით 

წყალმომხმარებლებისათვის მიწოდებული წყლის ერთეულის ღირებულება (ტარიფი) - 

ლარი/კბმ-ზე; 

5. წყალუზრუნველყოფილი სარწყავი და დაშრობილი მიწების საჰექტარო მომსახურების 

ერთჯერადი (ყოველწლიური) სავალდებულო გადასახდელი (საფასური) გამოიყენება 

მიზნობრივად, საერთო სარგებლობის (დანიშნულების) სარწყავი, ორმხრივი რეგულირების 

და დამშრობი სისტემების ტექნიკური ექსპლუატაციის ღონისძიებების დასაფინანსებლად; 

6. წყალუზრუნველყოფილი სარწყავი და დაშრობილი მიწების ფართობებს ადგენს 

საქართველოს სოფლის მეურნეობის სამინისტრო, ყოველი კალენდარული წლის დასაწყისში 

სსიპ „საჯარო რეესტრის ეროვნულ სააგენტოში“ წარსადგენად. 

თავი III. ჰიდრომელიორაციის სახელმწიფო კონტროლი 

მუხლი 7. მიწების მელიორაციის სახელმწიფო კონტროლი 

1. ჰიდრომელიორაციის სფეროში სახელმწიფო პოლიტიკას განსაზღვრავს საქართველოს 

სოფლის მეურნეობის სამინისტრო; 

2. საქართველოს სოფლის მეურნეობის სამინისტროს ფუნქციებს განეკუთვნება: 

ა) მიწების მელიორაციის სფეროში ერთიანი სახელმწიფო პოლიტიკის განსაზღვრა, 

სახელმწიფო პროგრამების შემუშავება, ერთიანი ტექნიკური პოლიტიკის განხორციელება; 

ბ) ამ კანონის მიზნებისათვის, სამელიორაციო ასოციაციების, სამელიორაციო 

კოოპერატივების და სხვა გაერთიანებების შექმნისათვის ხელის შეწყობა (სტატუსის 

მინიჭება) და „საჯარო სამართლის იურიდიული პირის შესახებ“ საქართველოს კანონის 

შესაბამისად მათზე სახელმწიფო კონტროლის განხორციელება. 

თავი IV. ჰიდრომელიორაციაში შიდასასოფლო სამეურნეო სარგებლობის (დანიშნულების) 

ქსელის მომსახურების გაწევა 

მუხლი 8. ჰიდრომელიორაციაში შიდასასოფლო სამეურნეო სარგებლობის (დანიშნულების) ქსელი 

1. ირიგაციული დანიშნულების წყალსაცავები, ასევე საერთო სარგებლობის (დანიშნულების) 

სარწყავი, ორმხრივი რეგულირების, საძოვრების გაწყლოვანების და დამშრობი სისტემების 

ინფრასტრუქტურა განკერძოებულ სარგებლობაში (გადაცემის უპირატესი უფლებით) 

გადაეცემა პირველად წყალმოსარგებლეებს მშენებლობა-რეკონსტრუქციის, ტექნიკური 

ექსპლუატაციის და სამელიორაციო მომსახურების განხორციელების მიზნით. 

მუხლი 9. შიდა სამეურნეო (შიდა სასოფლო) სარგებლობის (დანიშნულების) სამელიორაციო 

ინფრასტრუქტურის სარგებლობაში გადაცემა და მომსახურება 

1. შიდა სამეურნეო (შიდა სასოფლო) სარგებლობის (დანიშნულების) სამელიორაციო 

ინფრასტრუქტურა განკერძოებულ სარგებლობაში (გადაცემის უპირატესი უფლებით) 

გადაეცემათ სამელიორაციო ასოციაციებს, კოოპერატივებს, სხვა სახის გაერთიანებებს, 

არასამეწარმეო (არაკომერციულ) იურიდიულ პირებს, ადგილობრივ თვითმმართველობებს 

და ამ კანონის მიზნებისათვის შექმნილ სხვა სუბიექტებს, ტექნიკური ექპლუატაციის 

განხორციელების და მიწათმოსარგებლეებისათვის სამელიორაციო მომსახურების გაწევის 

მიზნით. 

თავი V. სამელიორაციო ასოციაციები 

მუხლი 10. სამელიორაციო ასოციაციის შექმნა 

1. სამელიორაციო ასოციაცია იქმნება წყლის მართვისა და სამელიორაციო მომსახურების 

გაუმჯობესების მიზნით, „საჯარო სამართლის იურიდიული პირის შესახებ“ საქართველოს 

კანონისა და ამ კანონის შესაბამისად, საქართველოს სოფლის მეურნეობის სამინისტროს 

აქტით. საქართველოს სოფლის მეურნეობის სამინისტრო სამელიორაციო ასოციაციის 

შექმნის შესახებ გადაწყვეტილებას იღებს სამელიორაციო ასოციაციის დამფუძნებელთა 

განცხადების მიღებიდან ორი თვის ვადაში. დაფუძნებაზე უარი დასაბუთებული უნდა იყოს 

წერილობით და უნდა ითვალისწინებდეს გასაჩივრების შესაძლებლობასა და წესს. უარის 

გასაჩივრება შესაძლებელია სასამართლოში. სამელიორაციო ასოციაციის წევრი შეიძლება 

იყოს სამელიორაციო ასოციაციის მომსახურების ტერიტორიაზე არსებული მიწის ნაკვეთის 

პირდაპირი მფლობელი (მესაკუთრე, მოიჯარე ან სხვა) ფიზიკური და იურიდიული პირი. 

სამელიორაციო ასოციაციაში გაწევრიანება უსასყიდლოა. მისი დამფუძნებლები და შემდგომ 

მასში გაწევრიანებული პირები სარგებლობენ თანაბარი სტატუსით. სამელიორაციო 

ასოციაციის უმაღლესი მმართველი ორგანოა სამელიორაციო ასოციაციის წევრთა საერთო 

კრება. სამელიორაციო ასოციაციის დასაფუძნებლად აუცილებელია: 

ა) სამელიორაციო ასოციაციის მომსახურების ტერიტორიაზე არსებული მიწის მფლობელთა 

ინფორმირება სამელიორაციო ასოციაციის შექმნაზე და მათთვის წესდების გაცნობა; 

ბ) სამელიორაციო ასოციაციის მომსახურების ტერიტორიაზე არსებული მიწის მფლობელთა 

საერთო რაოდენობის მინიმუმ 51 პროცენტის (რომლებიც ფლობენ ტერიტორიის 

არანაკლებ 51 პროცენტს) წერილობითი თანხმობა სამელიორაციო ასოციაციის 

დაფუძნებასა და მასში გაწევრიანებაზე; 

გ) ადგილობრივ თვითმმართველობასთან შეთანხმებული სამელიორაციო ასოციაციის 

მომსახურების ტერიტორიის რუკა (სიტუაციური გეგმა), სამელიორაციო ასოციაციის 

მომსახურების ტერიტორიაზე არსებული მიწის მფლობელთა სია და ინფორმაცია 

დაკავებული ფართობის შესახებ. 

მუხლი 11. სამელიორაციო ასოციაციის საქმიანობა და მართვა 

1. წყლის მართვისა და სამელიორაციო მომსახურების გაუმჯობესების მიზნით სამელიორაციო 

ასოციაციის საქმიანობის საგანია: 

ა) ასოციაციის მომსახურების ტერიტორიაზე არსებულ მიწის მფლობელთა ასოციაციაში 

მაქსიმალური ოდენობით გაწევრიანება, ასოციაციის წევრთა უპირატესი მომსახურება, 

ხოლო არაწევრთა –ხელშეკრულების საფუძველზე მომსახურება; 

ბ) სარწყავი ან/და საძოვრების გაწყლოვანების სისტემებით წყალგანაწილების კვანძში 

მიწოდებული წყლის მიღება და მიწის მფლობელთა შორის რაციონალურად განაწილება-

აღრიცხვა, მომსახურების საფასურის ამოღება და წყალმიმწოდებელ ორგანიზაციებთან 

ანგარიშსწორება; 

გ) ასოციაციის მომსახურების ტერიტორიაზე არსებული მიწების მელიორაციული 

მდგომარეობის შენარჩუნების, გაუმჯობესებისა და სავარგულების მაღალინტენსიური 

გამოყენების მიზნით სამელიორაციო ღონისძიებების განხორციელება. 

2. გამგეობის მოვალეობანია: 

ა) ასოციაციის წევრთა მფლობელობაში არსებული მელიორირებული მიწების რეესტრის 

წარმოება; 

ბ) ასოციაციის მიზნების განხორციელებასთან დაკავშირებული ტექნიკური, საფინანსო, 

საბუღალტრო საქმიანობის ორგანიზება და შესრულების უზრუნველყოფა, ანგარიშების 

შედგენა, ბიუჯეტის პროექტის მომზადება და წევრთა კრებაზე განხილვა; 

გ) სარგებლობის უფლებით გადაცემული (შეიძლება იყოს - უზურფრუქტი) შიდასასოფლო-

სამეურნეო დანიშნულების სარწყავი, დამშრობი და გაწყლოვანების ქსელის, მარტივი 

ტიპის დამოუკიდებელი ჰიდროტექნიკური ნაგებობების, სატუმბი სადგურების, 

ჭაბურღილებისა და ლოკალური სისტემების მოვლა-შენახვისა და საექსპლუატაციო 

ღონისძიებების ხარჯების განსაზღვრა და ტერიტორიულ ბიუჯეტში 

გასათვალისწინებლად მათი ადგილობრივი მმართველობის ორგანოებში წარდგენა; 

დ) თესვის, წყალსარგებლობისა და წყალგანაწილების კალენდარული გეგმა-განრიგის, 

ასოციაციის მომსახურებით მოსარგებლეთა სიის შედგენა (უპირატესი მომსახურების 

მოსარგებლეთა გათვალისწინებით) და წევრთა კრებაზე დასამტკიცებლად წარდგენა, 

მომდევნო ჯერადობის რწყვის დაწყებამდე დავალიანების არმქონე მიწის მფლობელის 

(წევრის და არაწევრის) მოთხოვნის დაკმაყოფილება წყლის მიწოდებაზე; 

ე) სამელიორაციო ასოციაციის წევრებისათვის მომსახურების საფასურის, ხოლო 

არაწევრებისათვის სახელშეკრულებო მომსახურების საფასურის (რომელიც არ უნდა 

აღემატებოდეს სამელიორაციო ასოციაციის წევრებისათვის დადგენილი მომსახურების 

საფასურის ორმაგ ოდენობას) განსაზღვრა და წევრთა საერთო კრებაზე დასამტკიცებლად 

წარდგენა; 

ვ) სხვა საქმიანობა, რომელიც არ შედის წევრთა კრების ფუნქციებში. 

მუხლი 12. ირიგაციის, დრენაჟისა და საძოვრების გაწყლოვანების მომხმარებლის უფლება-

მოვალეობები 

1. ირიგაციის, დრენაჟისა და საძოვრების გაწყლოვანების მომხმარებელს უფლება აქვს: 

ა) მოითხოვოს საირიგაციო, სადრენაჟო და საძოვრების გაწყლოვანების სისტემებით 

მომსახურება; 

ბ) გახდეს ასოციაციის წევრი, თუ ფლობს მიწის ნაკვეთს ასოციაციის მომსახურების 

ტერიტორიაზე. მიწის ნაკვეთის თანამფლობელობის შემთხვევაში ასოციაციის წევრი 

შეიძლება გახდეს ერთ-ერთი თანამფლობელი, რომელსაც დანარჩენი თანამფლობელები 

მიანიჭებენ ამგვარ უფლებამოსილებას; 

გ) ასოციაციის წევრობის შემთხვევაში ფლობდეს მინიმუმ ერთ ხმას და ხმების საერთო 

რაოდენობის არა უმეტეს 20 პროცენტს და გადასცეს საკუთარი ხმის უფლება 

წარმომადგენელ პირს, რომელიც შეიძლება წარმოადგენდეს არა უმეტეს 10 წევრს; 

დ) ასოციაციის წევრობის უფლების მოპოვების შემთხვევაში მონაწილეობა მიიღოს 

ასოციაციის საქმიანობაში, მართვაში, ისარგებლოს უპირატესი მომსახურებით, წევრთა 

მეათედის წერილობითი თანხმობის საფუძველზე გაეცნოს ასოციაციის საბუღალტრო და 

საფინანსო ჩანაწერებს, ტექნიკურ ანგარიშებს, ხელშეკრულებებსა და სხვა დოკუმენტებს; 

ე) მოითხოვოს ასოციაციის საქმიანობით მიყენებული ზიანის ანაზღაურება. 

2. ირიგაციის, დრენაჟისა და საძოვრების გაწყლოვანების მომხმარებელთა მოვალეობებია: 

ა) დაიცვას მის მფლობელობაში არსებულ მიწის ნაკვეთზე განთავსებული სამელიორაციო 

ქსელი და ჰიდროტექნიკური ნაგებობები, შეინარჩუნოს და გააუმჯობესოს მიწის 

მელიორაციული ფონი; 

ბ) საშუალება მისცეს ასოციაციას, გამოიყენოს მის მფლობელობაში არსებულ მიწის ნაკვეთზე 

განთავსებული შიდასასოფლო-სამეურნეო სარგებლობის (დანიშნულების) სამელიორაციო 

ქსელი და დამოუკიდებელი მარტივი ტიპის ჰიდროტექნიკური ნაგებობები; 

გ) გადაიხადოს დადგენილი მომსახურების საფასური სამელიორაციო ასოციაციის წევრთა 

საერთო კრების მიერ განსაზღვრულ ვადაში. 

მუხლი 13. სამელიორაციო მომსახურებისათვის ანგარიშსწორება 

1. სამელიორაციო ასოციაციები, გაერთიანებები, სამელიორაციო კოოპერატივები ან/და სხვა 

ფიზიკური პირები პირველად წყალმოსარგებლესთან ანგარიშსწორებას ახდენენ ამ კანონით 

მარეგულირებელი ორგანოს მიერ დადგენილი საფასურის მიხედვით. გადაუხდელობის 

შემთხვევაში პირველადი წყალმოსარგებლე უფლებამოსილია წყალმომხმარებელს 

შეუწყვიტოს მომსახურება და მოითხოვოს უკვე გაწეული ხარჯების ანაზღაურება. 

2. სამელიორაციო ასოციაციის მომსახურების ნებისმიერი მომხმარებელი ვალდებულია 

გადაიხადოს დადგენილი მომსახურების საფასური სამელიორაციო ასოციაციის წევრთა 

საერთო კრების მიერ განსაზღვრულ ვადაში. 

3. სამელიორაციო ასოციაცია უფლებამოსილია ასოციაციის მომსახურების ნებისმიერ 

წყალმოსარგებლეს დავალიანების შემთხვევაში შეუწყვიტოს მომსახურება და მოითხოვოს 

უკვე გაწეული ხარჯების ანაზღაურება. 

მუხლი 14. ასოციაციის ქონება და ლიკვიდაცია 

1. ასოციაციის ქონება იქმნება სამელიორაციო მომსახურებით ამონაგები თანხებით, 

შემოწირულობებითა და სხვა კანონიერი შემოსავლებით. ასოციაციის ქონება შეიძლება 

მოხმარდეს მხოლოდ მის საწესდებო მიზნების განხორციელებას. 

თავი VI. წყლის რესურსებით და საირიგაციო წყალსაცავებით სარგებლობა 

მუხლი 15. წყლის რესურსებით სარგებლობა 

1. წყლის რესურსებით სარგებლობაზე ნებართვის აღება, წყლის მართვა, რაციონალურად 

გამოყენება და დაცვა ხორციელდება საქართველოს კანონმდებლობის შესაბამისად. 

2. სარწყავად და საძოვრების გაწყლოვანებისათვის წყლის ბუნებრივი რესურსებით 

სარგებლობის გადასახადის განაკვეთი და გადახდის წესი განისაზღვრება საქართველოს 

კანონმდებლობით. 

მუხლი 16. საირიგაციო დანიშნულების წყალსაცავებით სარგებლობა 

1. პირველადი წყალმოსარგებლე, რომელსაც განკერძოებულ სარგებლობაში (უპირატესი 

უფლებით) გადაცემული აქვს საირიგაციო დანიშნულების წყალსაცავები, ვალდებულია: 

1.1. წყალსაცავებში წყლის მართვა-რეგულირება განახორციელოს მხოლოდ ამ 

წყალსაცავების მშენებლობის პროექტებით და ტექნიკური ექსპლუატაციის წესების 

დაცვით, პრიორიტეტულად ირიგაციული დანიშნულებით გამოსაყენებლად; 

1.2. საირიგაციო დანიშნულების წყალსაცავებით დარეგულირებული წყლის 

არაირიგაციული დანიშნულებით გამოყენებაზე და მიწოდებაზე, ფიზიკური და/ან 

იურიდიულ პირებთან გააფორმოს ხელშეკრულებები მხოლოდ ამ კანონით და 

საქართველოს კანონმდებლობით დადგენილი წესით. 

თავი VII. სამელიორაციო სისტემებისა და დამოუკიდებელი ჰიდროტექნიკური ნაგებობებისათვის 

მიწის გამოყოფა და გამოყენება 

მუხლი 17. მიწის გამოყოფა და გამოყენება 

1. ჰიდროსამელიორაციო ინფრასტრუქტურის მშენებლობის, რეკონსტრუქცია-

რეაბილიტაციისა და ტექნიკური ექსპლუატაციისათვის განკუთვნილი მიწების 

მიწათმოწყობის წესით გამოყოფა ხდება საქართველოს კანონმდებლობის შესაბამისად; 

2. ფიზიკურ და იურიდიულ პირთა სახსრებით აშენებული /მშენებარე/, აგრეთვე 

პრივატიზებული სარწყავი, დამშრობი და საძოვრების გაწყლოვანების სისტემებისა და 

დამოუკიდებელი ჰიდროტექნიკური ნაგებობების მშენებლობისათვის, რეკონსტრუქცია-

რეაბილიტაციისა და ტექნიკური ექსპლუატაციისათვის განკუთვნილი და მიწათმოწყობის 

წესით გამოყოფილი მიწები მათ ეძლევათ სპეციალური საჭიროებისათვის, საქართველოს 

კანონმდებლობის შესაბამისად; 

3. ირიგაციული დანიშნულების წყალსაცავების, სარწყავი, დამშრობი და საძოვრების 

გაწყლოვანების სისტემების და დამოუკიდებელი რთული ჰიდროტექნიკური ნაგებობების 

გასხვისების და წყალდაცვითი ზოლის პარამეტრები განისაზღვრება საქართველოს 

მთავრობის მიერ დამტკიცებული წყალდაცვითი ზოლის შესახებ ტექნიკური რეგლამენტის 

შესაბამისად; 

4. წყალსაცავების, სარწყავი, დამშრობი და საძოვრების გაწყლოვანების სისტემებით და 

დამოუკიდებელი ჰიდროტექნიკური ნაგებობებით დაკავებული მიწის მფლობელობის 

უფლების და სერვიტუტების დადგენა ხორციელდება საქართველოს კანონმდებლობის 

შესაბამისად; 

5. მიწის ნაკვეთი, რომელიც უშუალოდ ესაზღვრება სამელიორაციო, ეროზიის, მეწყერის, 

ღვარცოფის, წყალმოვარდნის და ნიადაგდაცვით-სარეკულტივაციო ზონაში სამუშაოთა 

ჩასატარებლად გამოყოფილ ტერიტორიას, განსაზღვრული დროით, სპეციალური 

სარგებლობისათვის გადაეცემა სამუშაოთა განმახორციელებელ ორგანიზაციას, 

საქართველოს კანონმდებლობის შესაბამისად; 

თავი VIII. საერთაშორისო თანამშრომლობა მიწების ჰიდრომელიორაციის სფეროში 

მუხლი 18. საერთაშორისო თანამშრომლობა მიწების მელიორაციის სფეროში 

საქართველოს კანონმდებლობით დადგენილი წესით საქართველო ახორციელებს იმ 

საერთაშორისო ხელშეკრულებებისა და შეთანხმებების დადებას, რატიფიცირებას, დენონსაციას 

ან მათთან შეერთებას, რომლებიც არეგულირებენ მიწების მელიორაციის სფეროში საქართველოს 

სხვა სახელმწიფოებთან და საერთაშორისო ორგანიზაციებთან ურთიერთობებს. 

თავი IX. პასუხისმგებლობა მიწების მელიორაციის შესახებ საქართველოს კანონის 

დარღვევისათვის 

მუხლი 19. პასუხისმგებლობა მიწების მელიორაციის შესახებ საქართველოს კანონის 

დარღვევისათვის 

ამ კანონის მოთხოვნათა დარღვევისათვის პასუხისმგებლობა განისაზღვრება საქართველოს 

კანონმდებლობით. 

თავი X. გარდამავალი დებულება 

მუხლი 20. ამ კანონის ამოქმედებასთან დაკავშირებით მისაღები ნორმატიული აქტი 

სამელიორაციო ასოციაციების სახელმწიფო კონტროლის განხორციელების მიზნით 

საქართველოს სოფლის მეურნეობისა და სურსათის სამინისტრომ შეიმუშაოს ნორმატიული აქტი, 

რომელშიც განსაზღვრული იქნება სამელიორაციო ასოციაციების სახელმწიფო კონტროლის 

ფორმა და ფარგლები. 

დანართი 2 
კანონპროექტის  განხილული მეორე ვერსია 

პროექტი 

საქართველოს კანონი 

ჰიდრომელიორაციის შესახებ  

კარი I. ზოგადი ნაწილი  
თავი I. ზოგადი დებულებანი  

მუხლი 1. კანონის ძირითადი მიზანი  

1. ამ კანონის მიზანია, ხელი შეუწყოს სოფლის მეურნეობის განვითარებას, მელიორირებული 

მიწებიდან მაღალი და სტაბილური მოსავლის მიღებას, ადგილობრივი და უცხოური 

ინვესტიციების მოზიდვას, სამელიორაციო ასოციაციების, მათი გაერთიანებების, 

წყალმომხმარებელთა კოოპერატივების და სხვა სუბიექტების შექმნას და მათ ეფექტურ 

ფუნქციონირებას. 

მუხლი 2. კანონის რეგულირებისა და მოქმედების სფერო 

1. ეს კანონი ეფუძნება საქართველოს კონსტიტუციას, საერთაშორისო ხელშეკრულებებსა და 

შეთანხმებებს, ამ კანონსა და სხვა კანონქვემდებარე ნორმატიულ აქტებს; 

2. ამ კანონის რეგულირების სფერო მოიცავს: 

2.1. ჰიდრომელიორაციის ღონისძიებებთან დაკავშირებულ საქმიანობას; 

2.2. სამართლებრივ ურთიერთობებს პირველადი წყალმოსარგებლეების, ასოციაციების, 
მათ გაერთიანებების, წყალმომხმარებელთა კოოპერატივების, კერძო სამართლისა და 

ამ კანონის მიზნებისთვის შექმნილ სხვა სუბიექტების საქმიანობასა და 

ურთიერთობებს, ჰიდრომელიორაციის სფეროში. 

მუხლი 3. ტერმინთა განმარტება 

ამ კანონში გამოყენებულ ტერმინებს აქვთ შემდეგი მნიშვნელობა: 

1. ჰიდრომელიორაცია - სარწყავი (ირიგაცია), დამშრობი (დრენაჟი), ორმხრივი რეგულირების, 

საძოვრების გაწყლოვანების სისტემების და მათზე მოწყობილი ან/და დამოუკიდებელი 

ჰიდროტექნიკური ნაგებობების მეშვეობით, წყლის რეგულირების კომპლექსური 

ღონისძიებები. რომლის სახეებია: მორწყვა (ირიგაცია), დაშრობა (დრენაჟი), წყლის ორმხრივი 

რეგულირება და საძოვრების გაწყლოვანება; 

2. ჰიდროტექნიკურ ნაგებობათა კომპლექსი (სამელიორაციო ინფრასტრუქტურა) - სარწყავი, 

დამშრობი და ორმხრივი რეგულირების სისტემები, წყალსაცავი, სატუმბი სადგური, სათავე 

ნაგებობა, მაგისტრალური არხი, მილსადენი, სხვადასხვა რიგის გამანაწილებელი 

(მარეგულირებელი არხები), წყალშემკრებ-საკოლექტორო სადრენაჟო ქსელი, მათზე 

მოწყობილი და დამოუკიდებელი ჰიდროტექნიკური ნაგებობები; 

3. დამოუკიდებელი ჰიდროტექნიკური ნაგებობა - დამცველ-სარეგულაციო ფუნქციის 

საინჟინრო ნაგებობა, რომელიც არ წარმოადგენს სამელიორაციო სისტემის შემადგენელ 

ნაწილს; 

4. სარწყავი (საირიგაციო) სისტემა - ჰიდროტექნიკურ ნაგებებობათა კომპლექსი, რომელიც 

წყალმოთხოვნილების მიხედვით უზრუნველყოფს მის დაგროვებას (წყალსაცავი ან/და 

წყალსატევი) წყლის წყაროდან (ზედაპირული ან/და მიწისქვეშა) წყლის მიღებას, 

ტრანსპორტირებას და სარწყავ ქსელში განაწილებას; 

5. ორმხრივი რეგულირების სარწყავი (საირიგაციო) სისტემა – სარწყავი (საირიგაციო) და 

დამშრობი (სადრენაჟო) სისტემების ერთობლიობა; 

6. ერთობლივი გამოყენების საირიგაციო ინფრასტრუქტურა - წყალმომხმარებელთა 

გაერთიანებების წყალგანაწილების კვანძებამდე მოწყობილი სარწყავი სისტემის 

ინფრასტრუქტურა: წყალსაცავი, სათავე ნაგებობა, მაგისტრალური არხი, მილსადენი, 

სატუმბი სადგური, მათზე მოწყობილი და დამოუკიდებელი ჰიდროტექნიკური ნაგებობები; 

7. ლოკალური სარწყავი სისტემა - წყალმომხმარებელთა ერთი ასოციაციის (გარდაბნის 

სარწყავი სისტემა) მომსახურების ზონაში მოქცეული სარწყავი სისტემა, რომელიც 

დამოუკიდებლად უზრუნველყოფს წყლის წყაროდან (ზედაპირული ან/და მიწისქვეშა) 

წყლის მიღებას, ტრანსპორტირებას და სარწყავ ქსელში განაწილებას; 

8. შიდასასოფლო-სამეურნეო სარწყავი (საირიგაციო) ქსელი - წყალმომხმარებელთა ერთი 

გაერთიანების მომსახურების ზონაში მოქცეული სარწყავი სისტემის გამანაწილებლები, 

სარწყავი ქსელი, სატუმბი სადგურ(ებ)ი და მათზე მოწყობილო ჰიდროტექნიკური 

ნაგებობები; 

9. დამშრობი (სადრენაჟო) სისტემა - ჰიდროტექნიკურ ნაგებობათა კომპლექსი, რომელიც 

უზრუნველყოფს ფართობებიდან ჭარბი წყლის შეკრებას, ტრანსპორტირებას (გაყვანა) და 

წყალმიმღებებში ჩაშვებას; 

10. ერთობლივი გამოყენების სადრენაჟო ინფრასტრუქტურა - დრენაჟის მომხმარებელთა 

გაერთიანებების წყალჩაშვების კვანძების შემდეგ მოწყობილი დამშრობი სისტემის 

ინფრასტრუქტურა: ძირითადი კოლექტორები, მაგისტრალური არხები, სატუმბი 

სადგურები, მათზე მოწყობილი და დამოუკიდებელი ჰიდროტექნიკური ნაგებობები; 

11. შიდასასოფლო-სამეურნეო დამშრობი (სადრენაჟო) ქსელი - „კვალის“ ორნატები, დრენაჟის 

მომხმარებელთა ერთი გაერთიანების მომსახურების ზონაში მოქცეული, წყალჩაშვების 

კვანძებამდე მოწყობილი დამშრობი სისტემის წყალშემკრებ-საკოლექტორო ქსელი და მათზე 

მოწყობილი ჰიდროტექნიკური ნაგებობები; 

12. საძოვრების გაწყლოვანების სისტემა – ჰიდროტექნიკურ ნაგებობათა კომპლექსი, რომელიც 

უზრუნველყოფს საძოვრებზე პირუტყვის სარწყულებლების და სხვა სასოფლო-სამეურნეო 

დანიშნულების ობიექტების სასმელ-სამეურნეო წყლით მომარაგებას; 

13. პირველადი წყალმოსარგებლე − კერძო სამართლის იურიდიული პირი, რომელსაც 

საქართველოს კანონმდებლობით დადგენილი წესით გადაცემული აქვს სამელიორაციო 

ინფრასტრუქტურა და მიწის ნაკვეთის ის ნაწილი, რომელზედაც სამელიორაციო 

ინფრასტრუქტურაა დამაგრებული და უზრუნველყოფს მის ექსპლუატაციას; 

14. საირიგაციო მომსახურება - ერთობლივი გამოყენების სარწყავი (საირიგაციო) 

ინფრასტრუქტურით წყლის დაგროვება, წყლის წყაროდან წყლის მიღება (წყალაღება), 

წყალმომხმარებელთა ასოციაციების, მათი გაერთიანებების, ან/და სხვა ფიზიკური და 

იურიდიული პირების დამოუკიდებელი წყალაღების კვანძებამდე ტრანსპორტირება და 

განაწილება; 

15. სადრენაჟო მომსახურება - ერთობლივი გამოყენების დრენაჟის მომხმარებელთა 

ასოციაციების, მათი გაერთიანებების, ან/და სხვა ფიზიკური და იურიდიული პირების მიერ 

ძირითად კოლექტორებში და მაგისტრალურ არხებში ჩაშვებული წყლის გაყვანა (მოცილება) 

და წყალმიმღებში ჩაშვება; 

16. საძოვრების გაწყლოვანების მომსახურება - საძოვრების გაწყლოვანების მომხმარებელთა 

ასოციაციების მათი გაერთიანებების, ან/და სხვა ფიზიკური და იურიდიული პირების 

პირუტყვის დასაწყრულებლად, ასევე მეცხოველეობის ფერმებისა და სასოფლო-სამეურნეო 

დანიშნულების სხვა ობიექტების სასმელ-სამეურნეო დანიშნულებით გამოსაყენებლად 

წყლის მიწოდება; 

17. ჰესებისათვის წყლის მიწოდების მომსახურება 

18. საწარმოო დანიშნულებით წყლის მიწოდების მომსახურება 

19. სამელიორაციო ასოციაცია - „საჯარო სამართლის იურიდიული პირის შესახებ“ 

საქართველოს კანონისა და ამ კანონის შესაბამისად, საქართველოს სოფლის მეურნეობის 

სამინისტროს აქტით შექმნილი, პირთა ნებაყოფლობით წევრობაზე დაფუძნებული საჯარო 

სამართლის იურიდიული პირი; 

სამელიორაციო ასოციაციებია: 

ა). წყალმომხმარებელთა ასოციაცია - რომელიც იქმნება სარწყავი (ირიგაცია) სისტემის 

ზონაში არსებული სარწყავი მიწის მფლობელების ან/და მოსარგებლეების მიერ; 

ბ). დრენაჟის მომხმარებელთა ასოციაცია - რომელიც იქმნება დამშრობი (დრენაჟის) 

სისტემის ზონაში არსებული დაშრობილი მიწის მფლობელების ან/და მოსარგებლეების  

მიერ; 

გ). საძოვრების გაწყლოვანების მომხმარებელთა ასოციაცია - რომელიც იქმნება საძოვრების 

გაწყლოვანების სისტემებით მიწოდებული სასმელ-სამუერნეო დანიშნულების წყლით  

მოსარგებლე პირების მიერ. 

20. წყალმომხმარებელთა ასოციაციების გაერთიანება - საქართველოს მოქმედი 

კანონმდებლობისა და ამ კანონის მიზნებისათვის, ერთი სარწყავი (საირიგაციო) სისტემის 

ზონაში არსებული ორი ან მეტი ასოციაციის გაერთიანება; 

21. დრენაჟის მომხმარებელთა ასოციაციების გაერთიანება - საქართველოს მოქმედი 

კანონმდებლობისა და ამ კანონის მიზნებისათვის, ერთი დამშრობი (დრენაჟის)სისტემის 

ზონაში არსებული ორი ან მეტი ასოციაციის გაერთიანება; 

22. ასოციაციის მომსახურების ტერიტორია - ერთი სარწყავი (საირიგაციო) სისტემის ზონაში  

არანაკლებ ერთი პირველი რიგის გამანაწილებლის (ჰიდროტექნიკური ერთეულის) ზონაში 

მოქცეული სარწყავი, ასევე დამშრობი სისტემის ერთობლივი გამოყენების ძირითადი 

კოლექტორის არანაკლებ ერთი ქვედა რიგის შემკრები კოლექტორის (ჰიდროტექნიკური 

ერთეულის) ზონაში მოქცეული დაშრობილი მიწის ფართობი, რომელთა საზღვრები 

დგინდება ასოციაციის დამფუძნებელთა მიერ, პირველად მოსარგებლესთან და 

ადგილობრივ თვითმმართველობის ორგანოებთან შეთანხმებით; 

23. წყალმომხმარებელთა კოოპერატივი - „მეწარმეთა შესახებ“ საქართველოს კანონის 

შესაბამისად კოოპერატივის სამართლებრივი ფორმით დაფუძნებული კერძო სამართლის 

იურიდიული პირი, რომელიც ახორციელებს წყალმოსარგებლეთა მიერ განსახორციელებელ 

საქმიანობას და რომელსაც ამ კანონის მიზნებისათვის კანონმდებლობის შესაბამისად 

მინიჭებული აქვს წყალმომხმარებელთა კოოპერატივის სტატუსი; 

24. წყალმომხმარებელთა შეზღუდული პასუხისმგებლობის საზოგადოება - „მეწარმეთა შესახებ“ 

საქართველოს კანონის შესაბამისად შეზღუდული პასუხისმგებლობის საზოგადოების 

სამართლებრივი ფორმით, სახელმწიფოს მიერ დაფუძნებული კერძო სამართლის 

იურიდიული პირი, რომელსაც შიდასასოფლო-სამეურნეო სარწყავი (საირიგაციო) ქსელი 

გადაცემული აქვს განკერძოებულ სარგებლობაში და რომელიც ახორციელებს მის 

ექსპლუატაციას; 

25. სარწყავი მიწა - სასოფლო-სამეურნეო გამოყენებისა და მორწყვისათვის ვარგისი მიწა, 

რომლებზედაც მოწყობილი ერთობლივი გამოყენების საირიგაციო ინფრასტრუქტურით 

შესაძლებელია სარწყავი წყლის მიწოდება; 

26. დამშრობი მიწა - ტერიტორია, რომელზეც მოწყობილი ერთობლივი გამოყენების სადრენაჟო 

(დამშრობი) ინფრასქტრუქტურით შესაძლებელია ფართობებიდან ჭარბი წყლის მოცილება, 

გაყვანა და წყალმიმღებში ჩაშვება; 

27. დაბინძურებული ჩამდინარე წყლები - ჩამდინარე (ჩაშვებული) წყლები, რომლებშიც 

ზღვრულად დასაშვები ჩაშვების კონცენტრაცია აღემატება საქართველოს კანონმდებლობით 

დადგენილ ნორმებს; 

28. ჰიდრომელიორაციას დაქვემდებარებული მიწების კადასტრი. 

კარი II. ძირითადი ნაწილი 

თავი II. ჰიდრომელიორაციის ღონისძიებების დაფინანსება 

მუხლი 4. ჰიდრომელიორაციის ღონისძიებების დაფინანსება 

1. ჰიდრომელიორაციის ღონისძიებების დაფინანსება, გარდა სამელიორაციო მომსახურების 

საფასურის სახით მიღებული შემოსავლებისა, შესაძლებელია განხორციელდეს სახელმწიფო 

ბიუჯეტიდან, ადგილობრივი თვთმმართველობის ორგანოების მიერ, ფიზიკური და კერძო 

სამართლის იურიდიული პირების მიერ და სხვა ნებისმიერი სახით, რაც კანონით არაა 

აკრძალული. 

მუხლი 5. სამელიორაციო მომსახურების საფასური (ადგენს სემეკი)  

1. საერთო სარგებლობის (დანიშნულების) სარწყავი და ორმხრივი რეგულირების 

სამელიორაციო სისტემებით წყალუზრუნველყოფილი სარწყავი მიწების საჰექტარო 

მომსახურების ერთჯერადი (ყოველწლიური) სავალდებულო გადასახდელი (საფასური) - 

ლარი/ჰექტარზე; 

2. საერთო სარგებლობის (დანიშნულების) დამშრობი სისტემებით დაშრობილი მიწების  

საჰექტარო მომსახურების ერთჯერადი (ყოველწლიური) სავალდებულო გადასახდელი 

(საფასური) - ლარი/ჰექტარზე; 

3. პირველადი წყალმომხმარებლის მიერ საერთო სარგებლობის (დანიშნულების) სარწყავი და 

ორმხრივი რეგულირების სარწყავი სისტემებით წყალმომხმარებლებისათვის მიწოდებული 

წყლის ერთეულის ღირებულება (ტარიფი) - ლარი/კბმ-ზე; 

4. პირველადი წყალმომხმარებლის მიერ საძოვრების გაწყლოვანების სისტემებით 

წყალმომხმარებლებისათვის მიწოდებული წყლის ერთეულის ღირებულება (ტარიფი) - 

ლარი/კბმ-ზე; 

5. წყალუზრუნველყოფილი სარწყავი და დაშრობილი მიწების საჰექტარო მომსახურების 

ერთჯერადი (ყოველწლიური) სავალდებულო გადასახდელი (საფასური) გამოიყენება 

მიზნობრივად, საერთო სარგებლობის (დანიშნულების) სარწყავი, ორმხრივი რეგულირების 

და დამშრობი სისტემების ტექნიკური ექსპლუატაციის ღონისძიებების დასაფინანსებლად. 

თავი III. ჰიდრომელიორაციის სახელმწიფო კონტროლი 

მუხლი 6.  ჰიდრომელიორაციის სახელმწიფო კონტროლი 

1. ჰიდრომელიორაციის სფეროში სახელმწიფო პოლიტიკას განსაზღვრავს საქართველოს 

სოფლის მეურნეობის სამინისტრო; 

2. საქართველოს სოფლის მეურნეობის სამინისტროს ფუნქციებს განეკუთვნება: 

ა). მიწების მელიორაციის სფეროში ერთიანი სახელმწიფო პოლიტიკის განსაზღვრა, 

სახელმწიფო პროგრამების შემუშავება, ერთიანი ტექნიკური პოლიტიკის 

განხორციელება;  

ბ). ამ კანონის მიზნებისათვის, წყალმომხმარებელთა წყალმომხმარებელთა ასოციაციების ან  

მათი გაერთიანების შექმნისათვის ხელის შეწყობა (სტატუსის მინიჭება) და კანონის 

შესაბამისად მათზე სახელმწიფო კონტროლის განხორციელება. 

თავი IV. ჰიდრომელიორაციაში შიდასასოფლო სამეურნეო სარგებლობის (დანიშნულების) 

ქსელის მომსახურების გაწევა 

მუხლი 7. შიდასასოფლო-სამეურნეო სარგებლობის სამელიორაციო ინფრასტრუქტურის 

სარგებლობაში გადაცემა და მომსახურება 

1. შიდასასოფლო-სამეურნეო საირიგაციო და ორმხრივი რეგულირების ქსელი განკერძოებულ 

სარგებლობაში გადაეცემათ წყალმომხმარებელთა ასოციაციებს, მათ გაერთიანებას 

(გადაცემის უპირატესი უფლებით), ადგილობრივ თვითმმართველობებს და ამ კანონის 

მიზნებისათვის შექმნილ სხვა სუბიექტებს, ტექნიკური ექპლუატაციის განხორციელების და 

მიწათმოსარგებლეებისათვის საირიგაციო მომსახურების გაწევის მიზნით. 

2. შიდასასოფლო-სამეურნეო სადრენაჟე ქსელი განკერძოებუილ სარგებლობაში გადაეცემათ 

წყალმომხმარებელთა ასოციაციებს, მათ გაერთიანებას (გადაცემის უპირატესი უფლებით), 

ადგილობრივ თვითმმართველობებს და ამ კანონის მიზნებისათვის შექმნილ სხვა 

სუბიექტებს, ტექნიკური ექპლუატაციის განხორციელების და მიწათმოსარგებლეებისათვის 

სადრენაჟე მომსახურების გაწევის მიზნით. 

კარი III. წყალმომხმარებელთა სტატუსის მოპოვების და მისი შეწყვეტის წესი 

თავი V. წყალმომხმარებელთა ასოციაციები 

მუხლი 8. წყალმომხმარებელთა ასოციაციის შექმნა 

1. წყალმომხმარებელთა ასოციაცია იქმნება წყლის მართვისა და სამელიორაციო მომსახურების 

გაუმჯობესების მიზნით, „საჯარო სამართლის იურიდიული პირის შესახებ“ საქართველოს 

კანონისა და ამ კანონის შესაბამისად, საქართველოს სოფლის მეურნეობის სამინისტროს 

აქტით. საქართველოს სოფლის მეურნეობის სამინისტრო წყალმომხმარებელთა ასოციაციის 

შექმნის შესახებ გადაწყვეტილებას იღებს წყალმომხმარებელთა ასოციაციის 

დამფუძნებელთა განცხადების მიღებიდან ორი თვის ვადაში. დაფუძნებაზე უარი 

დასაბუთებული უნდა იყოს წერილობით და უნდა ითვალისწინებდეს გასაჩივრების 

შესაძლებლობასა და წესს. უარის გასაჩივრება შესაძლებელია სასამართლოში. 

წყალმომხმარებელთა ასოციაციის წევრი შეიძლება იყოს წყალმომხმარებელთა ასოციაციის 

მომსახურების ტერიტორიაზე არსებული მიწის ნაკვეთის პირდაპირი მფლობელი 

(მესაკუთრე, მოიჯარე ან სხვა) ფიზიკური და იურიდიული პირი. წყალმომხმარებელთა 

ასოციაციაში გაწევრიანება უსასყიდლოა. მისი დამფუძნებლები და შემდგომ მასში 

გაწევრიანებული პირები სარგებლობენ თანაბარი სტატუსით. წყალმომხმარებელთა 

ასოციაციის უმაღლესი მმართველი ორგანოა წყალმომხმარებელთა ასოციაციის წევრთა 

საერთო კრება. წყალმომხმარებელთა ასოციაციის დასაფუძნებლად აუცილებელია: 

ა) წყალმომხმარებელთა ასოციაციის მომსახურების ტერიტორიაზე არსებული მიწის 

მფლობელთა ინფორმირება წყალმომხმარებელთა ასოციაციის შექმნაზე და მათთვის 

წესდების გაცნობა; 

ბ) წყალმომხმარებელთა ასოციაციის მომსახურების ტერიტორიაზე არსებული მიწის 

მფლობელთა საერთო რაოდენობის მინიმუმ 51 პროცენტის (რომლებიც ფლობენ 

ტერიტორიის არანაკლებ 51 პროცენტს) წერილობითი თანხმობა წყალმომხმარებელთა 

ასოციაციის დაფუძნებასა და მასში გაწევრიანებაზე; 

გ) ადგილობრივ თვითმმართველობასთან შეთანხმებული წყალმომხმარებელთა 

ასოციაციის მომსახურების ტერიტორიის რუკა (სიტუაციური გეგმა), 

წყალმომხმარებელთა ასოციაციის მომსახურების ტერიტორიაზე არსებული მიწის 

მფლობელთა სია და ინფორმაცია დაკავებული ფართობის შესახებ. 

მუხლი 9. წყალმომხმარებელთა ასოციაციის საქმიანობა და მართვა 

1. წყლის მართვისა და სამელიორაციო მომსახურების გაუმჯობესების მიზნით 

წყალმომხმარებელთა ასოციაციის საქმიანობის საგანია: 

ა) ასოციაციის მომსახურების ტერიტორიაზე არსებულ მიწის მფლობელთა ასოციაციაში 

მაქსიმალური ოდენობით გაწევრიანება, ასოციაციის წევრთა უპირატესი მომსახურება, 

ხოლო არაწევრთა –ხელშეკრულების საფუძველზე მომსახურება; 

ბ) სარწყავი ან/და საძოვრების გაწყლოვანების სისტემებით წყალგანაწილების კვანძში 

მიწოდებული წყლის მიღება და მიწის მფლობელთა შორის რაციონალურად 

განაწილება-აღრიცხვა, მომსახურების საფასურის ამოღება და წყალმიმწოდებელ 

ორგანიზაციებთან ანგარიშსწორება; 

გ) ასოციაციის მომსახურების ტერიტორიაზე არსებული მიწების მელიორაციული 

მდგომარეობის შენარჩუნების, გაუმჯობესებისა და სავარგულების მაღალინტენსიური 

გამოყენების მიზნით სამელიორაციო ღონისძიებების განხორციელება. 

2. გამგეობის მოვალეობანია: 

ა) ასოციაციის წევრთა მფლობელობაში არსებული მელიორირებული მიწების რეესტრის 

წარმოება; 

ბ) ასოციაციის მიზნების განხორციელებასთან დაკავშირებული ტექნიკური, საფინანსო, 

საბუღალტრო საქმიანობის ორგანიზება და შესრულების უზრუნველყოფა, ანგარიშების 

შედგენა, ბიუჯეტის პროექტის მომზადება და წევრთა კრებაზე განხილვა; 

გ) სარგებლობის უფლებით გადაცემული (შეიძლება იყოს - უზურფრუქტი) 

შიდასასოფლო-სამეურნეო დანიშნულების სარწყავი, დამშრობი და გაწყლოვანების 

ქსელის, მარტივი ტიპის დამოუკიდებელი ჰიდროტექნიკური ნაგებობების, სატუმბი 

სადგურების, ჭაბურღილებისა და ლოკალური სისტემების მოვლა-შენახვისა და 

საექსპლუატაციო ღონისძიებების ხარჯების განსაზღვრა და ტერიტორიულ ბიუჯეტში 

გასათვალისწინებლად მათი ადგილობრივი მმართველობის ორგანოებში წარდგენა; 

დ) თესვის, წყალსარგებლობისა და წყალგანაწილების კალენდარული გეგმა-განრიგის, 

ასოციაციის მომსახურებით მოსარგებლეთა სიის შედგენა (უპირატესი მომსახურების 

მოსარგებლეთა გათვალისწინებით) და წევრთა კრებაზე დასამტკიცებლად წარდგენა, 

მომდევნო ჯერადობის რწყვის დაწყებამდე დავალიანების არმქონე მიწის მფლობელის 

(წევრის და არაწევრის) მოთხოვნის დაკმაყოფილება წყლის მიწოდებაზე; 

ე) წყალმომხმარებელთა ასოციაციის წევრებისათვის მომსახურების საფასურის, ხოლო 

არაწევრებისათვის სახელშეკრულებო მომსახურების საფასურის (რომელიც არ უნდა 

აღემატებოდეს წყალმომხმარებელთა ასოციაციის წევრებისათვის დადგენილი 

მომსახურების საფასურის ორმაგ ოდენობას) განსაზღვრა და წევრთა საერთო კრებაზე 

დასამტკიცებლად წარდგენა;  

ვ) სხვა საქმიანობა, რომელიც არ შედის წევრთა კრების ფუნქციებში. 

მუხლი 10. ირიგაციის, დრენაჟისა და საძოვრების გაწყლოვანების  მომხმარებლის უფლება-

მოვალეობები 

1. ირიგაციის, დრენაჟისა და საძოვრების გაწყლოვანების მომხმარებელს უფლება აქვს: 

ა) მოითხოვოს საირიგაციო, სადრენაჟო და საძოვრების გაწყლოვანების სისტემებით 

მომსახურება; 

ბ) გახდეს ასოციაციის წევრი, თუ ფლობს მიწის ნაკვეთს ასოციაციის მომსახურების 

ტერიტორიაზე. მიწის ნაკვეთის თანამფლობელობის შემთხვევაში ასოციაციის წევრი 

შეიძლება გახდეს ერთ-ერთი თანამფლობელი, რომელსაც დანარჩენი თანამფლობელები 

მიანიჭებენ ამგვარ უფლებამოსილებას; 

გ) ასოციაციის წევრობის შემთხვევაში ფლობდეს მინიმუმ ერთ ხმას და ხმების საერთო 

რაოდენობის არა უმეტეს 20 პროცენტს და გადასცეს საკუთარი ხმის უფლება 

წარმომადგენელ პირს, რომელიც შეიძლება წარმოადგენდეს არა უმეტეს 10 წევრს; 

დ) ასოციაციის წევრობის უფლების მოპოვების შემთხვევაში მონაწილეობა მიიღოს 

ასოციაციის საქმიანობაში, მართვაში, ისარგებლოს უპირატესი მომსახურებით, წევრთა 

მეათედის წერილობითი თანხმობის საფუძველზე გაეცნოს ასოციაციის საბუღალტრო და 

საფინანსო ჩანაწერებს, ტექნიკურ ანგარიშებს, ხელშეკრულებებსა და სხვა დოკუმენტებს; 

ე) მოითხოვოს ასოციაციის საქმიანობით მიყენებული ზიანის ანაზღაურება. 

2. ირიგაციის, დრენაჟისა და საძოვრების გაწყლოვანების მომხმარებელთა მოვალეობებია: 

ა) დაიცვას მის მფლობელობაში არსებულ მიწის ნაკვეთზე განთავსებული სამელიორაციო 

ქსელი და ჰიდროტექნიკური ნაგებობები, შეინარჩუნოს და გააუმჯობესოს მიწის 

მელიორაციული ფონი; 

ბ) საშუალება მისცეს ასოციაციას, გამოიყენოს მის მფლობელობაში არსებულ მიწის 

ნაკვეთზე განთავსებული შიდასასოფლო-სამეურნეო სარგებლობის (დანიშნულების) 

სამელიორაციო ქსელი და დამოუკიდებელი მარტივი ტიპის ჰიდროტექნიკური 

ნაგებობები; 

გ) გადაიხადოს დადგენილი მომსახურების საფასური წყალმომხმარებელთა ასოციაციის 

წევრთა საერთო კრების მიერ განსაზღვრულ ვადაში. 

მუხლი 11. ანგარიშსწორება 

1. წყალმომხმარებელთა ასოციაციები, გაერთიანებები ან/და სხვა ფიზიკური პირები პირველად 

წყალმოსარგებლესთან ანგარიშსწორებას ახდენენ ამ კანონით მარეგულირებელი ორგანოს 

მიერ დადგენილი საფასურის მიხედვით. გადაუხდელობის შემთხვევაში პირველადი 

წყალმოსარგებლე უფლებამოსილია წყალმომხმარებელს შეუწყვიტოს მომსახურება და 

მოითხოვოს უკვე გაწეული ხარჯების ანაზღაურება. 

2. წყალმომხმარებელთა ასოციაციის ან/და გაერთიანების მომსახურების ნებისმიერი 

მომხმარებელი ვალდებულია გადაიხადოს დადგენილი მომსახურების საფასური 

წყალმომხმარებელთა ასოციაციის წევრთა საერთო კრების მიერ განსაზღვრულ ვადაში. 

3. წყალმომხმარებელთა ასოციაცია უფლებამოსილია ასოციაციის მომსახურების ნებისმიერ 

წყალმოსარგებლეს დავალიანების შემთხვევაში შეუწყვიტოს მომსახურება და მოითხოვოს 

უკვე გაწეული ხარჯების ანაზღაურება. 

მუხლი 12. ასოციაციის ქონება და ლიკვიდაცია 

1. ასოციაციის ქონება იქმნება სამელიორაციო მომსახურებით ამონაგები თანხებით, 

შემოწირულობებითა და სხვა კანონიერი შემოსავლებით. ასოციაციის ქონება შეიძლება 

მოხმარდეს მხოლოდ მის საწესდებო მიზნების განხორციელებას. 

თავი VI. წყალმომხმარებელთა კოოპერატივები 

13. წყალმომხმარებელთა კოოპერატივების სტატუსის მოპოვება და შეწყვეტის წესი 

1. წყალმომხმარებელთა კოოპერატივის სტატუსის მოპოვებისა და შეწყვეტის წესი 

განსაზღვრავს სასოფლო-სამეურნეო კოოპერატივის შესახებ საქართველოს კანონისა და ამ 

კანონის შესაბამისად, კოოპერატივის სამართლებრივი ფორმით დაფუძნებული კერძო 

სამართლის იურიდიული პირისათვის კოოპერატივის სტატუსის მოპოვებასა და 

შეწყვეტასთან დაკავშირებულ სამართლებრივ ურთიერთობებს; 

2. წყალმომხმარებელთა კოოპერატივის სტატუსის მინიჭება ეფუძნება ნებაყოფლობით 

პრინციპს, კოოპერატივის სამართლებრივი ფორმით დაფუძნებული იურიდიული პირი, 

წარმომადგენლობაზე უფლებამოსილი პირის მეშვეობით განცხადებით მიმართავს საჯარო 

სამართლის იურიდიული პირს  სასოფლო სამეურნეო კოოპერატივების განვითარების 

სააგენტოს (შემდგომში - „სააგენტო“); 

3. წყალმომხმარებელთა კოოპერატივის სტატუსის მოპოვებისა და შეწყვეტის წესი 

განისაზღვრება საქართველოს მთავრობის დადგენილებით. 

თავი VII. წყალმომხმარებელთა შეზღუდული პასუხისმგებლობის საზოგადოებები 

თავი VII. წყლის რესურსებით და საირიგაციო წყალსაცავებით სარგებლობა 

მუხლი 14. წყლის რესურსებით სარგებლობა 

1. წყლის რესურსებით სარგებლობაზე ნებართვის აღება, წყლის მართვა, რაციონალურად 

გამოყენება და დაცვა ხორციელდება საქართველოს კანონმდებლობის შესაბამისად. 

2. სარწყავად და საძოვრების გაწყლოვანებისათვის წყლის ბუნებრივი რესურსებით 
სარგებლობის გადასახადის განაკვეთი და გადახდის წესი განისაზღვრება საქართველოს 
კანონმდებლობით. (ეს მუხლი წინააღმდეგობაში მოდის). 

მუხლი 15.  საირიგაციო დანიშნულების წყალსაცავებით სარგებლობა 

1. პირველადი წყალმოსარგებლე, რომელსაც განკერძოებულ სარგებლობაში (უპირატესი 

უფლებით) გადაცემული აქვს საირიგაციო დანიშნულების წყალსაცავები, ვალდებულია: 

1.1 წყალსაცავებში წყლის მართვა-რეგულირება განახორციელოს მხოლოდ ამ 

წყალსაცავების მშენებლობის პროექტებით და ტექნიკური ექსპლუატაციის წესების 

დაცვით, პრიორიტეტულად ირიგაციული დანიშნულებით გამოსაყენებლად; 

1.2 საირიგაციო დანიშნულების წყალსაცავებით დარეგულირებული წყლის 

არაირიგაციული დანიშნულებით  გამოყენებაზე და მიწოდებაზე, ფიზიკური და/ან 

იურიდიულ პირებთან გააფორმოს ხელშეკრულებები მხოლოდ ამ კანონით და 

საქართველოს კანონმდებლობით დადგენილი წესით. 

თავი IX. სამელიორაციო სისტემებისა და დამოუკიდებელი ჰიდროტექნიკური ნაგებობებისათვის 

მიწის გამოყოფა და გამოყენება 

მუხლი 16. მიწის გამოყოფა და გამოყენება 

1. ჰიდროსამელიორაციო ინფრასტრუქტურის მშენებლობის, რეკონსტრუქცია-

რეაბილიტაციისა და ტექნიკური ექსპლუატაციისათვის განკუთვნილი მიწების 

მიწათმოწყობის წესით გამოყოფა ხდება საქართველოს კანონმდებლობის შესაბამისად. 

2. 2. ფიზიკურ და იურიდიულ პირთა სახსრებით აშენებული /მშენებარე/, აგრეთვე 

პრივატიზებული სარწყავი, დამშრობი და საძოვრების გაწყლოვანების სისტემებისა და 

დამოუკიდებელი ჰიდროტექნიკური ნაგებობების მშენებლობისათვის, რეკონსტრუქცია-

რეაბილიტაციისა და ტექნიკური ექსპლუატაციისათვის განკუთვნილი და მიწათმოწყობის 

წესით გამოყოფილი მიწები მათ ეძლევათ სპეციალური საჭიროებისათვის, საქართველოს 

კანონმდებლობის შესაბამისად. 

3. ირიგაციული დანიშნულების წყალსაცავების, სარწყავი, დამშრობი და საძოვრების 

გაწყლოვანების სისტემების და დამოუკიდებელი რთული ჰიდროტექნიკური ნაგებობების 

გასხვისების და წყალდაცვითი ზოლის პარამეტრები განისაზღვრება საქართველოს 

მთავრობის მიერ დამტკიცებული წყალდაცვითი ზოლის შესახებ ტექნიკური რეგლამენტის 

შესაბამისად 

4. წყალსაცავების, სარწყავი, დამშრობი და საძოვრების გაწყლოვანების სისტემებით და 

დამოუკიდებელი ჰიდროტექნიკური ნაგებობებით დაკავებული მიწის მფლობელობის 

უფლების და სერვიტუტების დადგენა ხორციელდება საქართველოს კანონმდებლობის 

შესაბამისად. 

5. მიწის ნაკვეთი, რომელიც უშუალოდ ესაზღვრება სამელიორაციო, ეროზიის, მეწყერის, 

ღვარცოფის, წყალმოვარდნის და ნიადაგდაცვით-სარეკულტივაციო ზონაში სამუშაოთა 

ჩასატარებლად გამოყოფილ ტერიტორიას, განსაზღვრული დროით, სპეციალური 

სარგებლობისათვის გადაეცემა სამუშაოთა განმახორციელებელ ორგანიზაციას, 

საქართველოს კანონმდებლობის შესაბამისად. 

თავი X. საერთაშორისო თანამშრომლობა ჰიდრომელიორაციის სფეროში 

მუხლი 17. საერთაშორისო თანამშრომლობა ჰიდრომელიორაციის სფეროში 

საქართველოს კანონმდებლობით დადგენილი წესით საქართველო ახორციელებს იმ 

საერთაშორისო ხელშეკრულებებისა და შეთანხმებების დადებას, რატიფიცირებას, დენონსაციას 

ან მათთან შეერთებას, რომლებიც არეგულირებენ მიწების მელიორაციის სფეროში საქართველოს 

სხვა სახელმწიფოებთან და საერთაშორისო ორგანიზაციებთან ურთიერთობებს. 

თავი XI. პასუხისმგებლობა ჰიდრომელიორაციის შესახებ საქართველოს კანონის დარღვევისათვის 

მუხლი 18. პასუხისმგებლობა მიწების მელიორაციის შესახებ საქართველოს კანონის 

დარღვევისათვის 

ამ კანონის მოთხოვნათა დარღვევისათვის პასუხისმგებლობა განისაზღვრება საქართველოს 

კანონმდებლობით. 

თავი XII. გარდამავალი დებულება 

მუხლი 19. ამ კანონის ამოქმედებასთან დაკავშირებით მისაღები ნორმატიული აქტი 

1. წყალმომხმარებელთა ასოციაციების სახელმწიფო კონტროლის განხორციელების მიზნით 

საქართველოს სოფლის მეურნეობისა და სურსათის სამინისტრომ შეიმუშაოს ნორმატიული 

აქტი, რომელშიც განსაზღვრული იქნება წყალმომხმარებელთა ასოციაციების სახელმწიფო 

კონტროლის ფორმა და ფარგლები. 

2. ცვლილება შევიდეს სასოფლო-სამეურნეო კოოპერატივების შესახებ საქართველოს კანონში. 

3. ცვლილება შევიდეს, 2013 წლის 02 ოქტომბრის #254 დადგენილებაში „სასოფლო-სამეურნეო 

კოოპერატივების სტატუსის მოპოვებისა და შეწყვეტის წესის დამტკიდების შესახებ“. 

4. ამ კანონის ამოქმედებიდან 2 თვის ვადაში  საქართველოს მთავრობამ დაამტკიცოს 

„წყალმომხმარებელთა კოოპერატივის სტატუსის მოპოვებისა და შეწყვეტის წესი“ 

